
Ráiteas Misean na Roinne 

 
 
A chinntiú go ndéanann na hearnála iompair, turasóireachta agus spóirt an                  
t-uasmhéid chomh fada agus is féidir chun cur le haisghabháil eacnamaíoch, le 
neartú fioscach, le cruthú post agus le forbairt shóisialta.   
 
Agus an misean úd á leanúint acu díríonn an Roinn ar na Spriocanna Ardleibhéil atá 
ina Ráiteas Straitéise 2015-2017 

Nuair a ceapadh mé mar Aire Iompair, Turasóireachta agus Spóirt i mí Iúil 2014 rith sé liom 
láithreach go raibh réimse leathan ceisteanna os comhair na Roinne agus go mbíonn ról 
lárnach ag na hearnála iompair, turasóireachta agus spóirt san aisghabháil eacnamaíoch.  Tar 
éis athbhreithniú a dhéanamh ar na dúshláin a bhí romham, tháinig mé ar chinneadh faoi na 
tosaíochtaí lárnacha a chuirfinn romham lena gcur i gcrích go ceann na 18 mí a bhí romham.  
Is maith liom a rá go bhfuiltear ag dul chun cinn go mór maidir leo siúd, tá na sonraí go léir ar 
fáil sa Tuairisc seo.   
 
Glacaim misneach toisc go bhfuil an líon paisinéirí ar iompar poiblí ag dul i méid agus 
beagnach 7 milliún turas breise paisinéara sna comhlachtaí CIE i gcomparáid le 2013.  Cé gur 
chuir an Rialtas €110 milliún ar fáil mar infheistíocht sa ghréasán iarnróid agus in athnuachan 
busanna do Bhus Átha Cliath agus do Bhus Éireann, is fíor go bhfuil  dúshláin mhóra fós 
roimh na comhlachtaí úd.   
 
Cúis áthais dom go bhfuil méadú ar úsáid an chárta Leap anois i 2014 agus is dea-
chomhartha é sin don soláthar céimneach ar bhonn náisiúnta i 2015-2016. 
 
Tharla dul chun cinn suntasach i 2014 ar cheann de na tionscnaimh is mó san iompar poiblí, 
sin an Luas traschathrach a chríochnú, beidh 800 post nua i gceist sa tógáil agus cuirfear tús 
le seirbhísí paisinéara sa bhliain 2017. 
 
Bhí rath iontach arís ar an dturasóireacht in Éirinn i 2014 agus an fás ag méadú don cheathrú 
bliain as a chéile.  De réir sonraí ón bPríomh-Oifig Staidrimh tháinig  7,604,400 duine ar an 
iomlán anall thar sáile go hÉirinn i 2014, b’shin méadú 618,500 (8.9%) ar na cuairteanna sin 
go hÉirinn i gcomparáid le 2013.  
 
I rith na bliana 2014 freisin tharla obair shuntasach ar an Ráiteas Polasaí Turasóireachta a 
sheol mé i 2015 mar a bhfuil tosaíochtaí infheistíochta chun an leas is fearr a bhaint as 
teacht isteach ón dturasóireacht sa mheántéarma agus go fadtéarmach.  Meastar go 
mbainfear amach €5 billiún mar  theacht isteach agus go dtiocfaidh méadú go dtí 250,000 ar 
an líon a bheidh fostaithe san earnáil.   
 
Fáiltítear roimh fhorbairtí nua sa bhonneagar turasóireachta le blianta beaga anuas go 
háirithe roimh Shlí an Atlantaigh Fhiáin agus an soláthar céimneach leanúnach ar 11 
tionscnamh raonta rothar/slite glasa a bhfuiltear ag súil lena gcríochnú i 2015. 
 
Nuair a achtaíodh an Bille um Aerfort Stáit (Grúpa na Sionainne) mí Iúil 2014, bunaíodh 
Grúpa na Sionainne ansin nuair a aistríodh Údarás Aerfort na Sionainne agus Forbairt 
nuadhéanta na Sionainne, ar a dtugtar anois Fiontair Thráchtála na Sionainne, isteach sa 
Ghrúpa 5 Meán Fómhair 2014.  Seo an dara bliain d’Aerfort na Sionainne a bheith mar 
Aerfort neamhspleách, tar éis dóibh scaradh ó Údarás Aerfort Bhaile Átha Cliath mí na Nollag 
2012, agus tá méadú leanúnach ag teacht fós ar líon a gcuid paisinéirí.  
 
 
Sa réimse Muirí, tharla beart ríthábhachtach um uasdátú ar ár mbonn reachtúil muirí mí na 
Nollag nuair a achtaíodh an tAcht (Cláraithe) Loingis Thráchtála, lean Éire den ghéilleadh do 
na caighdeáin idirnáisúnta do shábháilteacht loingis is airde dá bhfuil ann agus coimeádtar i 
gcónaí an stádas atá againn mar bhrat loingis ar riosca íseal. Réitigh Éire freisin Coinbhinsin 

 

 

Ráiteas an Aire 

Saothar Muirí um dhála lucht farraige i mí Iúil.  D’fhreagair an Garda Cósta níos mó cás 
éigeandála ná riamh i 2014 (2,628).  Rinne an t-ingearán Cuardach agus Tarrtháil na 
Sionainne 300 eitilt ar fad, an líon ab airde d’aon ionad ó bunaíodh Garda Cósta na linne seo 
thiar sa bhliain 1991. 
 
Chuaigh an tÚdarás Forbartha Campas Náisiúnta Spóirt chun cinn go maith i rith na bliana 
agus áiseanna á bhforbairt ar Ionad Oiliúna Ardfheidhmíochta, ar Phailliún ilfheidhme 
Campais, ar Ionad nua Náisiúnta Feabhais an CLG agus ar Ionad Náisiúnta Oiliúna an FAI.  
Cuireadh tús le réamhobair ar Cheannáras ar leith d’Oilimpigh Speisialta na hÉireann agus 
críochnaíodh dhá fhaiche fód glas Pobail, ilspórt do na cluichí Gaelacha, sacar agus rugbaí.   
 
Ar bhonn diúltach, cúis mhór imní dom is ea líon na ndaoine a fuair bás ar na bóithre a 
bheith ag dul i méid le dhá bhliain anuas.  Leanfaidh mé de bheith ag obair go dlúth leis na 
háisínteachtaí cuí atá freagrach as sábháilteacht ar bhóithre agus sinn ag iarraidh deireadh a 
chur leis an bpatrún úd agus filleadh ar líon na dtubaistí a laghdú. 
 
Ní fhéadfaí gaiscí na bliana 2014 a bhaint amach gan tiomantas agus díograis oifigeach na 
Roinne agus táim mórálach as a bheith ag obair ina dteannta.   
 
I dteannta an bheirt Aire Ó Rinn agus Ní Fhaoláin, tá súil agam an Roinn a stiúradh trínár 
dtosaíochtaí a chur i gcrích agus trí dhul i ngleic leis na dualgais a bheidh romhainn gan 
dabht.    
 
 
Pascal Ó Donnchú TD 
Aire Iompair, Turasóireachta agus Spóirt 

Na hAirí Stáit 
 
 
 
Tá an tAire Stáit Ó Rinn freagrach ar an iomlán as turasóireacht laistigh den tír is as cúrsaí 
spóirt agus díríonn sé go háirithe ar: 
 

 Margaíocht ar an dturasóireacht laistigh den tír agus ar an bhfeachtas Saoire sa 
Bhaile  

 Ócáidí turasóireacht spóirt 

 Turasóireacht chultúrtha, féilte agus ócáidí eile a ghineann an turasóireacht 

 An Clár Caipitiúil Spóirt 

 An Straitéis Áis Náisiúnta Spóirt 

 Plé leis an gComhairle Spóirt agus le Páirtíochtaí Áitiúla Spóirt um rannpháirtíocht a 
chur chun cinn i spórt, fóillíocht agus gníomhaíocht fhisiciúil  

 An Clár Eorpach spóirt, san áireamh tá freastal ar an gComhairle Airí Spóirt nuair a 
phléitear ceisteanna spóirt.   

 
Is í an tAire Stáit Ní Fhaoláin an tAire Forbairt Eacnamaíoch Tuaithe.  Baineann a réimse 
dualgas le trí Roinn mar atá Comshaoil, Pobail agus Rialtais Áitiúil, Talmhaíochta, Bia agus 
Mara, agus Iompair, Turasóireachta agus Spóirt. 
           
Tá an tAire Stáit Ní Fhaoláin freagrach as: 
 

 Forbairt Eacnamaíoch Tuaithe agus Iompair Tuaithe 

 Tuairisc an Choimisiún Forbartha Eacnamaíoch Cheantair Tuaithe (CEDRA) a chur i 
gcrích 

 Cruthú post agus forbairt fiontar inmharthana a spreagadh i gceantair thuaithe 

 An Clár Iompair Tuaithe (RTP) a seoladh i 2006 

Is maith liom a rá, anois agus sinn ag an gcéim deiridh sa timthriail straitéiseach 2011-2014, 
go ndearna an Roinn dul chun cinn suntasach i dtreo na spriocanna aontuithe sa Ráiteas 
Straitéise agus iad siúd a bhaineann leis an gClár Rialtais a bhaint amach.    
Mí Iúil i mbliana d’fháiltíomar roimh Aire agus Aire Stáit nua na Roinne.  Dhírigh an Roinn go 
príomha i rith na bliana ar a dtosaíochtaí siúd agus ar na cinn a leagadh síos ag Airí eile 
rompu.   
 
Ní mór a mheabhrú gur éirigh linn cloí le spriocanna a leagadh orainn maidir le laghdú breise 
foirne agus acmhainní eile, é sin go léir i dteannta na gcuspóirí dúshlánacha a cuireadh 
romhainn i dtús na bliana a chur i bhfeidhm. 
Braitheann dul chun cinn clár na Roinne, ar ndóigh, ar chaidreamh dlúth oibre leis na 
háisínteachtaí éagsúla a bhíonn faoinár gcoimirce, leis na húdaráis aitiúla agus le Ranna agus 
le háisínteachtaí eile Stáit.  Arís ar son na Roinne, is mian liom iad siúd ar fad a mholadh as a 
dtacaíocht agus as comhoibriú linn i gcónaí.     
 
Foilsíodh ár Ráiteas nua Straitéise deireadh mí Feabhra 2015 agus i ngach aon sli tá sé 
chomh dúshlánach leis an gceann a d’imigh roimhe.  Táim siúráilte, áfach, go bhfuilimid in 
ann teacht chun réitigh leis na dúshláin chéanna.    
 
 
Tom O’Mahony 
Rúnaí Ginearálta 

 
 
 

 

                                                           

 

                                                                   Réamhrá leis An Rúnaí Ginearálta 

Ceapadh an tAire Pascal Ó Donnchú mí Iúil 2014 agus leag sé amach na tosaíochtaí seo a leanas go dtí 
Márta 2016  

Gnímh Déanta ar Phríomhthosaíochtaí an Aire 

Tosaíocht Dul chun cinn 

Forbairt bhreise ar ár ngréasán is seirbhísí  
iompair phoiblí ar bhonn inmharthana, san 
áireamh beidh críochnú an tionscnamh 
traschathrach LUAS. 

Bronnadh an príomhchonradh um dhearadh agus 
tógáil an scéim traschathrach le súil tús a chur leis an 
bpríomhobair i R2 2015. Tá 76% de na hoibríocha 
fóntas poiblí déanta cheana féin.  Chun an líne a 
thógáil cruthófar 800 post agus bunófar seirbhísí 
paisinéara i 2017. 

Cothabháil cheart ar an ngréasán bóithre idir 
áitiúil, réigiúnach agus náisiúnta maraon le 
feabhsúcháin mar an t-uasghrádú ar Ghabhal 
Chrosaire Nua Thalún. 

I 2014 infheistíodh €324m i dtionscnaimh chaipitiúla 
ar bhóithre náisiúnta (san áireamh bhí íocaíochtaí 
deiridh ar thionscnaimh a críochnaíodh roimhe sin) 
agus caitheadh €39.5 ar chothabháil leanúnach 
bóithre náisiúnta chomh maith le €360m ar bhóithre 
réigiúnacha is áitiúla. 
 
Osclaíodh scéim Uasghrádú ar Chrois an Fhearainn 
Nua  Samhain 2014. 
Le linn 2014 freisin osclaíodh Seachród N3 Béal 
Tairbeart mar a bhfuil 6.7Cm de bhóthar nua agus 
droichead cábla thar an Éirne agus an Scéim 
Feabhsúcháin R402 An Bóthar Buí go hÉadan Doire 
mar a bhfuil 11Cm mar bhealach aonair idr an dá 
bhaile úd.  
 
Cuireadh tús fresin i 2014 leis an Scéim PPP ar an 
M17/M18 Gort to Tuaim. 

Leanúint d’iarrachtaí chun an líon bás ar na 
bóithre a laghdú trín bhfeasacht ar 
shábháilteacht ar bhóithre a chur chun cinn agus 
trí reachtaíocht i gcoinne tiomáint faoi thionchar 
drugaí. 

Glacadh le reachtaíocht nua i 2014 – san Acht um 
Thrácht ar Bhóithre 2014 tá bonn do na Gardaí is iad 
ag teacht ar chinneadh go bhfuil duine ag tiomáint 
faoi thionchar drugaí agus is  féidir é sin a úsáid mar 
fhianaise Cúirte i dtreo ionchúisimh. D’aontaigh an 
Rialtas freisin go ndréachtófaí an Bille um Iompar ar 
Bhóithre 2015 a ligfidh do bhaill An Gharda Síochana 
tástáil a dhéanamh ar thaobh an bhóthair. 

An Polasaí Náisiúnta Port 2013 a chur i gcrích 
chun tacú le fás inmharthana ár bport agus ár 
gcuanta. 

Thosaigh an Roinn ar an bPolasaí Náisiúnta Port a 
chur i gcrích i 2014.  Mí Bealtaine 2014 ghlac an 
Rialtas le dréacht don Bhille Scéim Ginearálta Cuanta 
(Leasú) 2014. Táthar ag súil lena bhfoilsiú Earrach 
2015. Is í príomhaidhm an Bhille ná aistriú na 
gcomhlachtaí port Droichead Átha,  Dún Laoghaire, 
Gaillimh, Ros Mhic Thriúin agus Cill Mhanntáin go 
rialú údaráis áitiúla a éascú ar ball. 

 Polasaí Náisiúnta Eitlíochta a fhorbairt is a chur i 
gcrích chun cúinsí mar is cóir a chinntiú sa 
todhchaí a ligfidh don rath ar an dtionscal 
eitlíochta.  

Tar éis próiseas comhairliúcháin i 2014 foilseofar  
Polasaí nua Eitlíochta i 2015 chun bealaí agus 
seirbhísí nua isteach go hÉirinn  a fhorbairt is chun 
an earnáil a fhorbairt go ceann 20 bliain.   

Lean an borradh agus an fás ar líon na bpaisinéirí trí 
aerfoirt na hÉireann agus faoi dheireadh 2014 bhí 
26.57m tar éis taistil, b’shin méadú 7% ar 2013. 
Cuireadh tús le 35 bealach nua in aerfoirt Bhaile 
Átha Cliath agus an tSionainn agus méadaíodh ar an 
minicíocht ar 37 bealach eile. Beidh 17 bealach nua 
eile i 2015 i mBaile Átha Cliath, Corcaigh agus an 
tSionainn. 

Méadú ar ioncam de barr foilsiú an Straitéis Nua 
Turasóireachta, ag cur le rath ar Shlí an Atlantaigh 
Fhiáin, ag díriú ar bhreis cuairteoirí go  Baile Átha 
Cliath trí Chónaidhm Fás Turasóireachta Bhaile 
Átha Cliath, is chun réigiúin an Deiscirt agus an 
Iarthair.    

Seoladh ráiteas nua Turasóireachta ‘Daoine, Áit agus 
Polasaí – Fás  Turasóireachta go 2025’ Márta 2015 le 
súil ioncam ó thurasóirí anall thar lear a mhéadú go 
€5bn in aghaidh na bliana agus an líon fostaithe a 
mhéadú 50,000 to 250,000. 

 Bunú an Champas Náisiúnta Spóirt agus soláthar 
leanúnach áiseanna spóirt go háitiúil trín gClár 
Caipitiúil Spóirt.  

I Meitheamh 2014, dáileadh breis is €40m faoin 
gClár Caipitiúil Spóirt ar 880 thionscnamh spóirt agus 
eile ar fud na tíre, b’shin méadú 30% ar dháileadh na 
bliana 2011.  

Tugadh deontas speisialta €975,000 do Chumann 
Dornalaíochta na hÉireann chun trealamh clubanna 
a fháil, oibriú ar an Stáid Náisiúnta is chun tionscadal 
2011 um fheabhsú áiseanna a leathnú.  Mí Aibreáin 
fógraíodh pacáiste eile breis is €7.4 chun tacú le 
lucht na dtrí mórchluiche páirce forbairt a dhéanamh 
ar na cluichí ar fud na tíre go háitiúil. 

Tuarascáil Bhliantúil na Roinne, Staitisticí na 
Roinne, Ráiteas Straitéise agus Tuairiscí ó Chlár 
an Rialtais.    

Foilsíodh Tuarascáil Bhliantúil na Roinne 2013 i R2 
2014. 
Chuir an Rúnaí Ginearálta an Ráiteas Straitéise faoi 
bhráid an Aire deireadh 2014  agus foilsíodh é go 
luath i  2015. 
Bhí ionchur ag an Roinn san Tuairiscí ó Chlár an 
Rialtais i 2014. 

Súilfhéachaint ar Staitisticí na Roinne  – 2014  

Sábháilteacht 

 Ba é 55 in aghaidh millún daonra an ráta bás ar bhóithre san AE i 2012, an bhliain is déanaí dá 
bhfuil staitisticí ar fáil. Ba é an figiúr céanna in Éirinn i 2014 ná 42 in aghaidh milliúin.  
Cailleadh 197 duine ar bhóithre na hÉireann i 2014.  

 D’fhreagair Garda Cósta na hÉireann 2,631 eachtra n 2014, cabhraíodh le 3,996 duine agus 
sábháladh breis is  260 ón mbás.   

 D’fhoilsigh an tAonad Imscrúdú Taismí Aeir 23 tuairisc ar thaismí aeir agus mhol 26 beart 
sábháilteachta ar an iomlán.   

 
Turasóireacht 

 Bhí méadú 8.9% i 2013 ar an iomlán cuairteanna anall thar sáile go 7.604m cuairt  

 Bhí méadú 8% i mbliana ar chuairteanna ón mBreatain go breis is 3.16m 

 Bhí breis is 2.6m cuairt ón gcuid eile den Eoraip, méadú 7.1% ó 2013 

 Ba é breis is 1.328m an figiúr do Mheiriceá Thuaidh, méadú 14.7% 

 Ba é 473,800 an figiúr don chuid eile den domhan, méadú 8.7%  

 Fuarthas €3.5 billiún (seachas táillí taistil) mar ioncam turasóireachtagus taistil i 2014, b’shin 
méadú 8.8% i gcomparáid le 2013 

 D’fhostaigh an earnáil seirbhísí cóiríochta agus bia 139,800 i R3 2014 agus b’shin méadú  
1.5%  i gcomparáid le R3 2013 

 
Iompar 

 Infheistíodh €395m in uasghrádú an bhonneagar iompair phoiblí  

 Infheistíodh €324m i dtionscnaimh chaipitúla bóithre náisiúnta (san áireamh íocaíochtaí 
deiridh ar thionscnaimh a bhí déanta cheana) 

 Caiteachas €39.5m ar chothabháil leanúnach bóithre náisiúnta 

 Caiteachas Státchiste €360m ar bhóithre réigiúnacha agus áitiúla 

 1.757m turas paisinéirí maoinithe ag an gClár Iompair Tuaithe 

 536,801 eitiltí ag oibriú in aerspas rialaithe ag Éirinn le linn 2014, méadú 2.7% (cuimsítear 
Tuirlingt agus Imeacht Idirnáisiúnta/Eitiltí Laistigh/Eitiltí ag dul thart) 

 Méadú  7% on 2013 to 26.57m ar an líon paisinéirí trí Aerfoirt na hÉireann 

 €1.1 billiún ioncam mótarchánach  

 4.97m Dioscaí Mótarchánach eisithe  

 580,000 Ceadúnas Tiomána (Ceadúnais Fhoghlaimeoirí san áireamh) eisithe 

 1.076m Teastas Clárú Feithiclí eisithe 

 Próiseas déanta ar 1 milliún Fógra Malairt Úinéara  

 450,000 Fógra Pointí Pionóis Eisithe  

 3 tionscnamh maoinithe faoin gClár Maoiniú Gréasán Náisiúnta Rothaíochta 

 11 tionscnamh raon rothar/slite glasa faoi Chlár Pacáiste Spreagtha an Rialtais 

 9 tionscnamh maoinithe faoin gClár Maoiniú Baile Taisteal Gníomhach 
 
Spórt 

 55 bonn ag leibhéal Domhanda agus Eorpach i spóirt tacaithe ag An gComhairle Spórt  

 Breis is  930,000 cuairt ar an Ionad Uiscíoch Náisiúnta 

 Infheistíocht €8.2m in Ardfheidhmíocht a chuimsigh deontais €1.5m do lúthchleasaithe den 
scoth agus €6.7m do NGB faoin gClár Ardfheidhmíochta   

 €7.4m don CLG, FAI agus  IRFU chun cur le rannpháirtíocht óige  

 €0.95m dáilte i 2014 ar an gClár Mná sa Spórt 

 915 íocaíocht do lucht faighte deontas faoin gClár Caipitiúil Spóirt (SCP), méadú 46% ar 2013. 

 Íocaíochtaí iomlán €20.943m lucht faighte deontas SCP, méadú 54% ar 2013. 

 880 dáileadh agus €40.5m ar an iomlán fógartha mí Iúil faoin mbabhta 2014 SCP 

  A chinntiú go dtacaíonn an earnáil eitlíochta le spriocanna eacnamaíoch agus sóisialta na 
hÉireann ar bhonn sábháilte, iomaíoch, cost-éifeachtach agus inmharthana agus go 
gcinntítear an nascacht is fearr idir Éire agus an domhan mór.  

 

Eitlíocht 

Díríonn straitéis eitlíochta na Roinne ar sheirbhísí aeir a chur chun cinn mar naisc idir an tír 
seo agus margaí lárnacha gnó is turasóireachta ar bhonn rialta, sábháilte agus  
costéifeachtach.  Cuid lárnach den bhforbairt leanúnach ar mhargadh an aerthaistil is ea 
socrú comhaontuithe liobrálacha aeriompair, idir náisiúnta agus AE, chun baic rialaithe ar 
sheirbhísí aeir nua a bhaint. 

 

Forbairt polasaí nua um eitlíocht náisiúnta na hÉireann 

Tharla próiseas suntasach comhairliúcháin phoiblí i 2013 agus go luath i 2014, ansin foilsíodh 
dréacht den Pholasaí Náisiúnta Eitlíochta Bealtaine 2014 agus na haighneachtaí faighte le 
linn an phróisis á gcur san áireamh.  Lorgaíodh tuairimí faoin ndréachtcháipéis pholasaí agus 
fuarthas breis is 70 aighneacht faoin ndáta deiridh 31 Iúil 2014.  Tá críoch á cur faoi láthair 
leis an bpolasaí le súil go bhfoilseoidh an tAire an Polasaí Náisiúnta Eitlíochta go luath i 2015. 
 

An Coiste Náisiúnta um Éascú Eitlíochta  

Tharla dhá chruinniú den gCoiste Náisiúnta um Éascú Eitlíochta (FAL) le linn   2014 leis na 
Ranna Rialtais agus na hÁisínteachtaí cuí (Dlí agus Cirt, Talmhaíocht, Gnóthaí Eachtracha, Na 
Coimisinéirí Ioncaim, Údarás Eitlíochta na hÉireann (IAA) agus An Coimisiún um Rialáil 
Eitlíochta (CAR) chomh maith le hÚdarás Aerfort Bhaile Átha Cliath (DAA), aerfoirt 
réigiúnacha agus oibritheoirí eitleán idirnáisiunta sa tír seo a bhfuil ionadaíocht acu ar an 
gCoiste.  Is í príomhaidhm an Choiste ná fóram a bhunú chun ceisteanna a phlé san earnáil 
eitlíochta is chun teacht ar bhealaí réitithe I dtreo taithí an phaisinéara a fheabhsú.  
D’fhoilsigh an Roinn freisin an Clár Náisiúnta um Éascú Eitlíochta Sibhialta mí na Nollag 2014, 
a leagann síos ról agus dualgais Ranna éagsula Rialtais agus a gcuid Áisínteachtaí maidir le 
cúrsaí éascaithe a chur i gcrích.  Bunaítear freisin ann clár oibre sa réimse éascaithe lena chur 
i gcrích go ceann na dtrí bliana atá romhainn.  Tá cóip den Chlár ar fáil ar shuíomh idirlín na 
Roinne.   

Bunú Grúpa na Sionainne  

Tá Fiontair Thráchtála na Sionainne anois ag díriú ar a bpunann maoine a fhorbairt chomh 
fada agus is féidir agus tosaíocht ag Grúpa na Sionainne is ea Ionad Seirbhísí Eitlíochta 
Idirnáisiúnta a bhunú.  Chuige sin caithfear cur leis an réimse gníomhaíochtaí eitlíochta atá 
anois ar bun sa tSionainn mar chothabháil agus ligean léasa.  Forbraítear an gnó úd chun 
bunú gníomhaíochtaí nua sna seirbhísí eitlíochta a éascú laistigh de chonlán seirbhísí 
eitlíochta sa tSionainn i dtreo poist nua a chruthú sa mheántéarma.  Fochomhlacht de chuid 
Fiontar Tráchtala na Sionainne is ea Oidhreacht na Sionainne, atá ag cur lena réimse 
láithreacha cáilúla do chuairteoirí, san áireamh tá Caisleán agus Páirc Tíre Bhun Raite, 
Caisleán Rí Sheáin agus Caisleán is Gairdíní Mhullach Íde.    

 

                    

Sprioc Ardleibhéil - Eithlíocht 

Aerfoirt Réigiúnacha 

Faoin gClár Tacaíocht d’Aerfoirt Réigiúnacha tacaítear le ceithre aerfort réigiúnacha:  Dún na 
nGall, Aerfort Iarthar na hÉireann Cnoc Mhuire (IWAK), Ciarraí agus Port Láirge.  Ar an 
iomlán caitheadh €2.1 milliún mar dheontais teannta oibre agus €3 milliún mar chúnamh 
deontais chaipitiúil i 2014. Tugadh deontas teannta €7.76 milliún freisin do aersheirbhísí 
dualgais phoiblí idir Dún na nGall agus Baile Átha Cliath agus idir Ciarraí agus Baile Átha 
Cliath i 2014.   
 
De bharr moltaí ón nGrúpa Staidéir IWAK, ó Pholasaí Rialtais agus de réir an Dréachtpholasaí 
Náisiúnta Eitlíochta, bheartaigh an Rialtas go dtacóidh an Státchiste, nuair is cuí, leis na 
ceithre aerfort réigiúnacha tar éis 2014.  Beidh an tacaíocht faoin Scéim Lárnach Aerfort um 
Chaiteachas Teannta Oibríú Bainistíochta  (OPEX), san Scéim Deontas Caiteachas Caipitiúil 
(CAPEX) agus an Scéim aerseirbhísí Dualgas Seirbhísí Poiblí (PSO) agus ní mór géilleadh do na 
Treoracha leasaithe AE um chúnamh Stáit a glacadh i 2014. Ullmhaíodh Dréachtchlár Aerfort 
Reigiúnacha 2015 – 2019 agus cuireadh é faoi bhráid Choimisiún an AE i 2014 lena scrúdú is 
lena ghlacadh, leanfar de thacú leis na haerfoirt réigiúnacha faoi na trí Scéim.  
 
Tharla comórtas tairisceana poiblí i 2014 chun conradh nua a oibriú do na haerseirbhísí PSO 
idir Dún na nGall agus Baile Átha Cliath agus idir Ciarraí agus Baile Átha Cliath.  Thosaigh na 
seirbhísí faoin gcomhchonradh nua 1 Feabhra 2015. Rithfidh an conradh ar dtús go ceann 
dhá bhliain agus d’fhéadfaí síneadh bliana a chur leis, faoi réir athbhreithniú sásúil tar éis 18 
mí. 

Pacáiste Aerfort AE 

Sa Phacáiste Aerfort AE a foilsíodh mí na Nollag 2011 díritear ar cheisteanna mar 
éifeachtúlacht, cáilíocht agus cumas in aerfoirt na hEorpa go háirithe maidir le seirbhísí 
láimhseála, laghdú torann agus dáileadh sliotán. Ar an iomlan táthar ag iarraidh breis 
iomaíochta a spreagadh san earnáil eitlíochta agus tá sé seo ar na tionscadail reachtaíocht 
AE is tábhachtaí sa réimse eitlíochta le tamall de bhlianta.  
 
Cé gur thángthas ar réiteach comónta sa Chomhairle faoi na trí ghné i 2012, níor glacadh go 
hiomlán leis an bpacáiste i 2013 toisc gan an cur chuige céanna a bheith ag Parlaimint na 
hEorpa, ag an gComhairle is ag an gCoimisiún.  I dtreo deireadh na bliana 2013, d’aontaigh 
Parlaimint na hEorpa, an Chomhairle agus an Coimisiún na comhráití faoi na trí mholadh 
reachtúla a roinnt agus dá bhrí sin, athseoladh an saothar um thorann aerfoirt i dtreo teacht 
ar réiteach le Parlaimint na hEorpa sa chéad leath de 2014. 
 
Ghlac Parlaimint na hEorpa leis an dtuairisc dheiridh, ar mholtaí Seirbhísí Láimhseála, ach í 
leasaithe, Aibreán 2013.  Cheap an Coimisiún nach dtiocfadh an Parlaimint ná an Chomhairle 
ar réiteach agus tarraingíodh siar an moladh 22 Nollaig 2014. 

 

Athhreithniú ar Reachtaíocht AE um Chearta Paisinéirí 

Bhunaigh Rialachán (CE) Uimh. 261/2004, rialacha comónta faoi chúiteamh agus cúnamh do 
phaisinéirí i gcás diúltú dul ar bord, cur ar ceal nó moill an-fhada ar eitiltí; bhí feidhm leis ó 
17 Feabhra 2005.    
 
I Márta 2013, d’fhoilsigh Coimisiún an AE moltaí nua chun na Rialacháin 261/2004 (agus 
2027 maidir le dliteanas iompróirí i leith bagáiste paisinéirí) a athbhreithniú.   Deanfar 
soilériú dá réir ar réimsí áirithe mar chearta eolais faoi eitiltí a gcuirtear moill orthu nó a 

chuirtear ar ceal, faoin mhiniú atá ar “dhálaí neamhchoitianta” sna Rialacháin, faoi chearta 
maidir le cúnamh/cúiteamh i gcas moill mhór nó moill ar an dtarramhac 7rl.  Chomh maith 
leis an athbhreithniú moltar cearta nua paisinéara mar mhílitriú ainme a cheartú saor in 
aisce, cearta nua um bhagáiste muna láimhseáiltear i gceart é agus soiléire maidir le táillí 
bagáiste bídís laistigh den charbad nó seiceáilte.    
 
Tosaíodh ar chomhráití sa Chomhairle faoin mholadh le linn Uachtaránacht na hÉireann sa 
dara leath 2013 agus leanadh isteach i 2014.  Táthar ag súil le teacht ar réiteach faoin 
mholadh tábhachtach seo i 2015 
 

Scairshealbhóireacht Aer Lingus  

D’fhan scairshealbóireacht an Stáit in Aer Lingus ag 25.1% i 2014. Nuair a cuireadh sciar an 
Stáit isteach sa chlár um riaradh Sócmhainní Stáit i 2012, is é dearcadh an Rialtais ná go 
bhfuiltear toilteanach an sciar a dhíol má bhíonn an margadh fábharach, agus más féidir 
teacht ar théarmaí agus ar phraghas a bheadh inghlactha ag an Rialtas.  Mí Bealtaine 2014 
fuair an Stát €5.3 milliún as an scairshealbhóireacht úd. 
 
Ar 18 Nollaig 2014 dhearbhaigh Aer Lingus i bhfógra chuig Stocmhalartán na hÉireann go 
dtángthas chucu ar bhonn tosaigh, ardchoinníollach agus gan cheangal ó International 
Airlines Group (IAG) agus gur diúltaíodh dóibh. Mhínigh an Rialtas na coinníollacha a bheadh 
i gceist acu maidir le haon tairiscint a dhéanfaí ar son a scairshealbhóireachta. Seachas an 
praghas, luadh nascthacht isteach sa tír seo agus amach as, iomaíocht i margadh an 
aeriompair, poist in eitlíocht na hÉireann agus branda Aer Lingus. Tá súil ag an Rialtas teacht 
ar an gcinneadh deiridh i 2015. 

 

Spéir Aonair Eorpach 

Tá sprioc ann Spéir Aonair Eorpach (SES) a chruthú agus rialaítear é sin trí shraith Rialachán 
AE a aontaíodh i 2004 agus i 2009. Le linn 2014, tharla dul chun cinn suntasach ag leibhéal 
AE faoin gcreat reatha rialaithe SES a fheabhsú.  Is é cuspóir lárnach an chreat úd ná 
neamhiomláine an Bhainistiú Aeriompair (ATM) a laghdú agus cumas aerspás na hEorpa a 
mhéadú i dtreo feabhas ar éifeachtúlacht, sábháilteacht agus cost-éifeacht. 
 
Le linn 2014, faoin gcreat SES, ghlac an Roinn agus a macasamhail RA, An Roinn Iompair, 
plean cuimsitheach a fheabhsódh an bainistiú aeriompair don tréimhse 2015-2019 agus thug 
an plean don AE. Sa phlean luaitear tionscadail thábhachtacha maidir le sábháilteacht, 
comhshaol, cumas agus cost-éifeacht agus chuirfí go mór dá réir le feabhas ar éifeachtúlacht 
maidir le seirbhísí aerstiúrtha na hEorpa a sholáthar.   
 
Lean an Roinn agus an IAA de bheith ag  chomhoibriú go dlúth leis an RA le linn 2014 maidir 
le comhoibriú sa bhainistiú aerspás a chur chun cinn faoin mBloc Aerspás Feidhmeach 
AE/Éire (FAB), a chuimsíonn aerspás na hÉireann agus an RA.  Geata trasatlantach na hEorpa 
is ea an FAB AE/Éire agus tá tábhacht straitéiseach ag baint leis chun aerspás a bhreith le 
chéile ar fud na hEorpa (téann 90% de thrácht an Atlantaigh Thuaidh trí aerspás na hÉireann 
nó an RA).  Níl a leithéid de ról mór tábhachtach ag aon FAB eile.  Ó bunaíodh an FAB an 
chéad lá, d’éirigh leis breis is €70 milliún a spáráil ar chustaiméirí aerlínte, san áireamh tá 
232,000 tonna CO2 agus 73,000 tonna breosla. Meastar go mbeadh an méid iomlán atá i 
gceist don tréimhse suas go   2020 thart ar €350m nach mór, san áireamh bheadh 332,000 
tonna breosla, is ionann sin agus breis is aon mhilliún amháin astaíochtaí CO2. 
 



15 
 

Táthar anois ag teacht de réir a chéile ar an dtuiscint go bhfuil ríthábhacht ag baint le 
tionchar na heitlíochta ar an gcomhshaol a laghdú.  Bíonn iarrachtaí ar bhonn domhanda ar 
bun ag an Eagraíocht Idirnáisiúnta um Eitlíocht Shibhialta (ICAO) i dtreo freagairt ar bhonn 
comhtháite domhanda don gceist úd.  Tá baint an-ghníomhach ag an Roinn leis sin agus iad 
ag tacú leis an bpróiseas ICAO. 

 

Comhaontuithe Aeriompair 

Cuid lárnach de pholasaí seachtrach eitlíochta an AE is ea Limistéar níos leithne Comonta 
Eitlíochta Eorpach a bhunú trí thíortha máguaird a bhreith le chéile.  Chuige sin thángthas ar 
roinnt comhaontuithe aeriompair idir an AE agus móran tíortha atá sínte leis le blianta beaga 
anuas.  
 
Tar éis réiteach na gcomhaontuithe um Spéartha Oscailte le SAM is le Ceanada, tá an AE 
anois ag díriú ar chomhaontuithe eitlíochta a phlé is a thabhairt chun críche le margaí 
tábhachtacha atá ag teacht chun cinn mar An Bhrasaíl, An tSín agus An India, chomh maith 
leis na Stáit atá sínte leo.Tacaíonn Éire go hiomlán leis na hiarrachtaí AE sa réimse seo agus i 
2014 tosaíodh ar phróisis chun Comhaontuithe AE a réiteach le Ceanada, An tSeoirsia, An 
Iordáin agus An Mholdóiv. 
 
I dteannta Comhaontuithe AE leanann an Roinn de ghníomhú ar bhearta faoi chaidreamh 
eitlíochta déthaobhach na hÉireann le margaí ag teacht chun cinn agus i 2014 réitíodh 
Comhaontuithe nua déthaobhach aeriompair leis an Éigipt agus leis An Aetóip.  

 

Bealaí Nua Tosaithe * 

Bunaíodh ar an iomlán 35 bealach nua i 2014 i mBaile Átha Cliath agus sa tSionainn agus 
cuireadh le minicíocht ar 37 bealach a bhí cheana féin ann. 
*ní dhéantar monatóireacht ar gach aon bhealach i.e. ní léirítear an líon bealach a 
tarraingíodh siar.   
 
Tá sé i gceist 17 bealach nua ar fad a bhunú i 2015 i mBaile Átha Cliath, i gCorcaigh agus sa 
tSionainn. 
 

Líon Paisinéirí 

Ba é 25.5 milliún an líon iomlán paisinéirí idir na trí aerfort Stáit faoi dheireadh mí na Nollag 
2014 agus b’shin méadu +7% ar an dtréimhse chéanna i 2013 
 
Baile Átha Cliath +8% (21.17m) 
Corcaigh               -5.% (2.14m) 
An tSionainn        +17.1% (1.64m) 

An tAonad Fiosrú Timpistí Aeir (AAIU) 

Sa Tábla anso thíos tá sonraí iomlán na n-eachtraí náisiúnta agus idirnáisiúnta taifeadta ag an 
AAIU i 2014. 

 
 
  Timpistí Eachtraí Móra Eachtraí  Iomlán 
Náisúnta 13  6  58  77 
Idirnáisiúnta 9  7  18  34 
Iomlán  22  13  76  111 
 
Ar an iomlán fuarthas 9,740 Tuairisc Éigeantach Eachtra (MORs) i 2014 agus 111 díobh faoi 
scáth an AAIU. Agus tús áite á thabhairt do thimpistí agus do mhóreachtraí a fhiosrú is a 
thuairisciú, faoi láthair táthar ag fiosrú 33 eachtra, 19 díobh siúd náisiúnta agus 14 eachtra 
iasachta um eitleáin cláraithe/oibrithe in Éirinn agus an AAIU ag cabhrú leo trí Ionadaithe 
Creidiúnaithe a cheapadh.  Ar an iomlán i 2014 d’fhoilsigh an AAIU 23 Tuairisc, 16 díobh 
náisiúnta agus 7 tuairisc idirnáisiúnta ar shuíomh idirlín an Aonaid agus eisíodh 26 moladh 
sábháilteachta.   
 
Níor taifeadadh aon timpiste mharfach i 2014. 

Sprioc Ardleibhéil – Iompar ar Thalamh  

 
 
Cothabháil agus uasghrádú a sholáthar don ghréasán iompair agus seirbhísí iompair 
phoiblí a chinntiú go háirithe maidir le hiomaíocht eacnamaíoch, le gá sóisialta, le 
hinmharthanacht agus le cuspóirí sábháilteachta.  

 

Iompar Poiblí   

Infheistíocht Phoiblí 

Infheistíodh ar an iomlán €395 milliún sa bhonneagar iompair phoiblí i 2014. Tá an 
tionscnamh Trascathrach Luas ag dul chun cinn de réir an sceidil. Tharla saothar suntasach i 
rith na bliana ar an gconradh oibríocha fóntais a thosaigh mí Eanáir.  Críochnaíodh an 
próiseas fála don gconradh oibríocha bonneagair agus ceadaíodh an tairgtheoir roghnaithe.  
Bronnadh an conradh úd 9 Eanáir 2015. Tugadh maoiniú leis chun busanna PSO nua a fháil 
do scuainí Bhus Átha Cliath agus Bus Éireann.  Don chuid is mó is do chothabháil agus 
athnuachan an ghréasáin mhóir iarnróid ar fud na tíre a tugadh maoiníú d’Iarnród Éireann 
faoin gConradh um Bhainistiú Ilbhliantúil Bonneagair (IMMAC), le maoiniú teoranta do líon 
beag tionscnamh feabhsúcháin. Socrú nua conartha is ea IMMAC chun maoiniú Státchiste a 
stiúradh chuig infheistíocht i sábháilteacht iarnróid, athnuachan sócmhainní agus cothabháil 
don tréimhse 2014 go 2018.  Leanadh freisn den obair ar thionscnamh athchomharthaíochta 
iarnróid do Lár Chathair Bhaile Átha Cliath.  

 

Deontas Teannta CIÉ  

Bronnadh maoiniú €210 milliún mar dheontas teannta, tríd an NTA, ar chomhlachtaí CIÉ  i 
2014. Is faoi réir conarthaí idir na comhlachtaí agus an tÚdarás Náisiúnta Iompair (NTA) a 
sholáthraíonn comhlachtaí CIÉ na dualgais seirbhísí poiblí.   

Staid Airgeadais CIÉ    

Tá cúinsí deacra airgeadais fós i CIÉ agus tarraingíodh caillteanais charnaithe €137m orthu le 
linn na gcúig bliana ó 2009 go 2013.  Ní patrún inmharthana é seo agus táthar ag plé leis ar 
shlite éagsúla.   
 
Tá réimse bearta á leanuint ag Bord CIÉ chun déileáil le staid airgeadais an Ghrúpa agus 
aontaíodh bearta laghdaithe costais i mBus Éireann agus i mBus Átha Cliath i 2013 is in 
Ianród Éireann i 2014.  Toisc CIÉ a bheith ag brath ar a chuid áiseanna bainc, tá sé 
tábhachtach don Ghrúpa feidhmiú laistigh dá bplean gnó.   
 
Tháinig méadú ar líon na bpaisinéirí  i 2014 faoi 3.67% (Bus Átha Cliath), faoi 4.2% (Bus 
Éireann) agus faoi 2.99% (Iarnród Éireann).  Léiriú é seo ar an méadú ar líon na bpaisinéirí 
mar 4.2 milliún (Bus Átha Cliath), 1.5milliún (Bus Éireann), agus mar 1.1milliún (Iarnród 
Éireann).  

Maoiniú Iompair Phoiblí 

Ag deireadh na bliana 2014, rug an tAire Meastachán Forliontach isteach a sholáthraigh 
€110 milliún don iompar poiblí a chlúdaigh €45 milliún don infheistíocht in athnuachan 
gréasán Iarnród Éireann agus €50 milliún d’athnuachan busanna do Bhus Átha Cliath agus do 
Bhus Éireann.  
 
Thug an tAire gealltanas freisin gan aon laghdú breise a chur i bhfeidhm ar an maoiniú 
Dualgais Seirbhísí Poiblí agus don chéad uair ón mbliain 2008, coimeádtar an leibhéal céanna 
i 2015 mar mhaoiniú Dualgais Seirbhísí Poiblí do na seirbhísí bus agus iarnróid is a bhí ann i 
2014. 

 

Athnuachan Margadh Bus – Athbhreithniú Conarthaí Bronnadh Díreach PSO  

Chuaigh na conarthaí bronnadh díreach do sholáthar Dualgais Seirbhísí Poiblí (PSO) sa 
mhargadh seirbhísí bus in éag deireadh mí na Samhna 2014.  Is faoi scáth reachtaíochta an 
Údarás Náisiúnta Iompair (NTA) anois atá an cúram san.  Cuireadh bealaí ar fad Bhus Éireann 
isteach sna conarthaí nua cúig bliana bronnadh díreach idir an chomhlacht agus an NTA don 
tréimhse dar críoch Samhain 2019.  D’fhógair an NTA go bhfuil 10% de na seirbhísí bus ag a 
bhfuil deontas teannta poiblí nach bhfanfaidh istigh sa chonradh bronnadh díreach tar éis 
deireadh 2016 agus gur faoi chonradh tairisceana iomaíoch ar leith a bheidh siad ina dhiaidh 
sin.  Bhí an próiseas tairisceana le tosú go luath i 2015 agus bhronnfaí na conarthaí Márta 
2016 chun go dtosóidh na seirbhísí ag an oibritheoir roghnaithe go déanach i 2016. 

   

Rialú Iarnróid – bearta nua AE á socrú 

Mí Eanáir 2013, ghlac Coimisiún na hEorpa lena gcuid moltaí chun an Ceathrú  Phacáiste 
Iarnróid a bhunú mar a mbeidh  3 Treoir agus 3 Rialachán a chlúdóidh ceisteanna um rialú 
oibriú agus bonneagar iarnróid a fheabhsú, uasdátú agus sruthlíniú próiseas agus córas 
sábháilteacht is idiroibríochta a fheabhsú, oscailt margaí don iompar iarnród inmheánach 
paisinéirí, tairiscint iomaíoch éigeantach do chonarthaí Dualgais Seirbhísí Poiblí (PSO) ón 
mbliain 2019 ar aghaidh agus ról nua ag an Áisínteacht Iarnród Eorpach. Tá comhráití fós ar 
siúl faoin bpacáiste is faoin gcleachtas reachtúil ag Parlaimint na hEorpa is ag an gComhairle.   

 

Feabhsú ar Sheirbhís Chustaiméara Iompair Phoiblí  

Tá maoiniú á soláthar don NTA chun cur le húsáid iompair phoiblí trí theicneolaíocht chliste a 
fhorbairt chun go mbeidh an taithí iompair phoiblí níos sofhreagraí agus í ag tacú leis an 
bpaisinéir. Ar na tionscadail úd tá an Cárta Leap, Eolas Paisinéara Fíor-Ama (RTPI) agus an 
Pleanálaí Turas Comhtháite Náisiúnta (NIJP). Is í an scéim don chárta Leap is mó úsáide chun 
íoc as an iompar sa Stáit agus úsáidtear an cárta Leap d’fhormhór an taistil a dhéantar i 
gCeantar Leathan Bhaile Átha Cliath (GDA). Tá díolachán an chárta anois gar d’aon milliún 
agus déantar ocht milliún turas leis in aghaidh na míosa.  Mar bharr ar na cártaí Leap do 
Mhic léinn is do   
 
Leanaí atá cheana féin ann, i 2014 seoladh cartaí Leap do Thurasóirí is d’Fhoghlaimeoirí agus 
tugadh táille nua Leap déagóirí idir 16 agus 18 bliana cothrom le táillí leanaí.  I rith na bliana 
bunaíodh an Scéim freisin i gCorcaigh, i nGaillimh agus i Luimneach agus tá sé i gceist 
soláthar céimneach náisiúnta a chríochnú i 2015/2016.  Leathnaíodh an soláthar chuig 
oibritheoirí tráchtála bus a chuir suim ann is fíor go meadaítear i gcónaí ar an Leap a úsáid. 
 



19 
 

RTPI: Tá an clár bunaithe go maith sa GDA agus sna cheithre chathair reigiúnacha agus ag 
deireadh na bliana bhí 586 comhartha suite ar fud na tíre.  Leantar i gcónaí d’fheabhsúcháin 
agus den uasdatú a fhorbairt ar an Aip Fíor-Ama.   
 
Tugann an NIJP eolas ar thuras ó thús deireadh maidir le haon turas, turais de shiúl na gcos 
agus ar gach modh iompair phoiblí san áireamh.  Tá sé ar fáil mar Aip nó is féidir teacht air ar 
an idirlíon.  Ar an iomlán bhí breis is 220,000 íoslódáil faoi dheireadh 2014. Leathnaíodh an 
Pleanalaí Turas Rothar agus seirbhís idirlín lasmuigh de Bhaile Átha Cliath go Corcaigh, 
Gaillimh agus Luimneach.  

  

An Clár Iompair Tuaithe (RTP) 

Tá an NTA freagrach ar bhonn náisiúnta as iompar áitiúil agus tuaithe, san áireamh tá an Clár 
Iompair Tuaithe (RTP). 
 
Le linn 2014, taifeadah breis is 1.75 milliún turas paisinéara ar 232,971 seirbhísí iompair a 
maoiníodh faoin RTP, méadú 1.0% agus 3.78% faoi seach ar 2013. Dáileadh maoiniú breis is 
€11 milliún ar an gClár i 2014. 
 
I 2014 leanadh den athstruchtúr, a fógraíodh mí Iúil 2013, a chur i bhfeidhm ar an gClár. Ba í 
aidhm an athstruchtúir ná soláthar iompair tuaithe a chosaint sa todhchaí trí struchtúr níos 
éifeachtaí soláthair a chinntiú, struchtúr a bhainfidh an leas is fearr as iomlanú le seirbhísí 
eile iompair Stáit agus a déanfaidh den Chlár féin cuid inmharthana den chóras iompair 
phoiblí.  
 
I gceist san athstruchtúr tá bunú 17 cinn d’Aonaid Chomhordaithe Iompair (TCU) in ionad na 
35 Grúpa RTP a sholáthraigh an tseirbhís go dtí seo.  Faoi dheireadh 2014 bhí aon cheann 
déag de TCU bunaithe, agus tá na sé cinn eile le bunú go luath i 2015, roghnaíodh iad trí 
phróiseas iarratais agus measúnaithe a bhi teoranta do na 35 grúpa RTP a bhí cheana féin 
ann.   

 

Rialáil Tacsaí   

Tá an NTA freagrach as an dtionscal tacsaí a rialáil faoi fhorálacha an Acht Rialú Tacsaithe 
2013 a raibh feidhm leis 6 Aibreán, 2014.  Ghlacan NTA le Rialacháin Nua um Fheithiclí Beaga 
Seirbhíse Poiblí (SPSV) 7 Aibreán, 2014. I dteannta a chéile, forálann na bearta úd do neartú 
agus do shruthlíniú an réim d’oibritheoirí SPSV agus d’fheabhsúcháin suntasacha ar 
chumhachtaí forfheidhmithe chun cur i gcoinne gníomhaíochtaí mídhleathacha.  

 

Inmharthanacht agus Slánú 

Leanadh den infheistíocht straitéiseach sa taiseal inmharthana faoi roinnt clár tábhachtacha 
mar a mbíonn tacaíocht don   infheistíocht I dtaisteal cliste agus aontaíodh buiséad 
ilbhliantúil mar €65 milliún agreed.  Glactar cur chuige dhá bheangán chun rátaí 
inmharthana comaitéireachta a fheabhsú; infheistíocht in iompar poiblí agus an bonneagar 
chun rothaíocht agus siúóid a éascú chomh maith le tacaíocht do chláir a spreagfaidh daoine 
i dtreo cinntí a bhaineann le taisteal cliste. Ar an scéimeanna a maoiníodh chun taisteal cliste 
a spreagadh bhí an gné taistil sa Chlár Scoileanna Glasa, Clár nua Campas Cliste agus 
Láithreacha Oibre Taisteal Cliste.   

An Clár Ceantar Taisteal Cliste  

Faoin gClár Ceantar Taisteal Cliste roghnaíodh trí cinn de bhailte móra, (Cathair na Mart, Dún 
Garbhán agus ceantair áirithe i gCathair Luimnigh) i 2012 chun a bheith mar cheantair 
léirithe do thionscadail um iompar inmharthana.   
 
Clár ilbhliantúil is ea an clár seo agus suim iomlán €23 milliún á sholáthar chun iompar 
inmharthana a fhorbairt is a chur chun cinn sna bailte úd go ceann tréimhse cúig bliana.  
Críochnaíodh an tríú bliain den chlár i 2014 agus ba léir dul chun cinn an-mhaith go dtí sin 
sna trí réimse, maidir le bearta um athrú ar bhonneagar is ar iompar daoine a chur i gcrích.  
 

Tionscnaimh Rothaíochta 

Críochnaíodh naoi gcinn de Thionscnaimh Bailte Gníomhacha Taistil i 2013, dá bhrí sin bhain 
trí thionscnamh déag ar an iomlán leis an gclár don tréimhse 2012/2013.  Tosaíodh ar an 
dara babhta maoiniú don tréimhse 2014 -2016.  Is iad na Bailte Gníomhacha Taistil ar éirigh 
leo sa bhabhta seo ná Biorra, An Cabhán, Clár Clainne Mhuiris, Cluain Meala, Inis, Sligeach, 
Durlas, Trá Lí agus Loch Garman. 
  
Tharla próiseas iomaíochta chun 3 cinn de thionscnaimh a roghnú a gheobhadh maoiniú 
faoin gClár um Mhaoiniú Gréasán Náisiúnta Rothar 2014-2016.  Fuair 11 tionscnamh eile 
maoiniú ó Phacáiste Spreagtha an Rialtais um fhorbairt bhonneagair, coimeádadh €10m den 
bPacáiste úd chun raonta rothar/slite glasa a fhorbairt. Meastar go gcríochnófar na 
tionscadail a maoiníodh faoin spreagadh úd le linn 2015.  
 
Bhí rath arís ar an Seachtain Rothar i 2014 agus tharla breis is 400 ócáid eagraithe ag údaráis 
áitiúla, páirtíochtaí áitiúla spóirt agus pobail áitiúla is tinreamh iomlán breis is 30 000.  

Scéimeanna Cathrach Rothar i bPáirt 

Leathnaíodh an Scéim Chathrach Rothar i bPáirt go dtí na cathracha réigiúnacha Luimneach, 
Gaillimh, agus Corcaigh ag deireadh 2014.  Ag seo na figiúiri cuí do Stásiúin agus Líon na 
Rothar: Gaillimh – 19 stáisiún – 195 rothar; Corcaigh 31 stáisiún – 330 rothar; Luimneach – 
23 stáisiún – 215 rothar. 

Maolú Athrú Aeráide agus Cur in Oiriúint don Earnáil Iompair 

Maolú 

Chun gur féidir le hÉirinn cur go héifeachtach agus go cothrom le laghdú astaíochtaí carbóin, 
sa Bhille nuafhoilsithe Gníomh Aeráide agus Forbairt Carbóin Íseal moltar dualgais reachtúla 
maidir le Plean Náisiúnta um Mhaolú Athrú Aeráide.  San áireamh tá ionchur ó na hearnála 
talmhaíochta, comhshaol ailtireachta, fuinnimh agus iompair.  Tharla comhairliúchán luath 
páirtithe leasmhara go luath i 2014 chun ionchur na Roinne a fhorbairt.     
 
Bhíothas sásta le dul chun cinn i 2014 um bhearta maolaithe a fhorbairt san iompar agus tá 
súil ag an Roinn a bheith páirteach i mbreis comhairliúcháin fós go luath i 2015.  Maidir leis 
an bPlean Náisiúnta Maolaithe, caithfear a chinntiú go ngéilltear do na prionsabail agus do 
na riachtanais atá i dTreoracha agus Rialacháin a bhaineann le Measúnaithe Straitéiseacha 
Comhshaoil agus Oiriúnacha.  Cuimseoidh na measúnaithe seo céimeanna reachtúla 
comhairliúcháin.  Ina theannta san, forálann an Bhille nuafhoilsithe próiseas comhairliúchán 
Gníomh Aeráide agus  Forbairt  Carbóin Íseal agus meastar go mbeidh tréimhse fada go leor i 

gceist chun go dtabharfaidh an pobal agus páirtithe leasmhara a dtuairimí faoi fhorbairt 
leanúnach ar an bPlean Maolaithe.    
 

Maolú   

Trí Straitéis Mhaolaithe AE, teoraíonn Coimisiún na hEorpa polasaí cuimsitheach don teacht 
aniar ar thionchair athrú aeráide agus glacadh leis an bpolasaí mí Aibreáin 2013. Ag dul 
roimh an Straitéis úd, d’fhoilsigh an Roinn Comhshaoil, Pobal agus Rialtais Áitiúil Creat 
Náisiunta Maolú Athrú Aeráide Nollaig 2012.  Sa Chreat úd dírítear ar pholasaí straitéiseach 
um mhaolú athrú aeráide ar bhonn áitiúil agus náisiúnta trí phleananna maolú earnála agus 
áitiúla a fhorbairt agus a chur i gcrích.      
 
Tá Plean Maolaithe á ullmhú faoi láthair don Earnáil Iompair de réir na rúin atá faoin gCreat 
2012.  Aithneofar tionchar agus baoil a tharlódh de dheasca athrú aeráide i gcás bonneagar 
agus seirbhísí ar fud an earnáil iompair, san áireamh bheadh eitlíocht, poirt, bóithre agus 
iarnróid.  Tharla dul chun cinn go sásúil i 2014 agus, faoi réir an leibhéal dualgais a éilítear 
faoi na Measúnaithe Straitéiseacha Comhshaoil agus Oiriúnacha, tá an Roinn ag súil leis an 
bPlean a fhoilsiú faoi dheireadh 2015. 

Creat Straitéiseach don Infheistiú In Iompar ar Thalamh 

Beart ríthábhachtach de chuid na Roinne agus polasaí bunaithe ar fhianaise á fhorbairt ab ea 
creat straitéise a fhorbairt a phléifeadh ról an iompair i bhforbairt eacnamaíoch na tíre sa 
todhchaí, an leibhéal cuí infheistíocht sa chóras iompar ar thalamh a mheas agus liosta 
tosaíochtaí a dhréachtadh mar threoir do dháileadh infheistíochta chun forbairt den scoth a 
chur i gcrích is a bhainistiú maidir le hiompar na hÉireann ar thalamh go ceann na mblianta 
fada atá romhainn.  
 
Mar bhonn faoin gCreat Infheistíochta bhí fianaise a cuireadh i láthair agus a raibh anailís 
déanta air ag grúpa Stiúrtha faoi scáth na Roinne.  Tharla comhairliúchán faoi na dtorthaí 
agus moltaí acu i measc páirtithe leasmhara agus eile agus go poiblí le linn Lúnasa agus 
Meán Fómhair. 
 
I dtuairisc an Ghrúpa Stiúrtha bhí spriocanna infheistíocht iompair, anailís ar éileamh ar 
iompar anois agus sa todhchaí, pointí tábhachtacha do lucht déanta polasaí maidir le 
hinfheistíocht in iompar ar thalamh, meastachán ar an leibhéal maoinithe a bheadh 
riachtanach chun an córas iompair mar atá faoi láthair a choimeád, roghanna chun plé le 
heaspa maoinithe agus príomhthosaíochtaí um infheistíocht agus cur i gcrích sa todhchaí. Ó 
na torthaí úd acu moltar creat prionsabal maidir le tús áite agus le tosaíochtaí i gcás cinntí 
faoi iompar ar thalamh.  
 
Fuarthas amach sa tuairisc go bhfuil dúshlán mór maidir le hinfheistíocht in iompar ar 
thalamh mar atá an gá le leibhéil infheistíochta a bheidh in ann gréasán iompair chun tacu le 
riachtanais na tíre idir eacnamaíoch agus sóisialta a 
choimeád suas, a athnuachan agus a fheabhsú.   

Bóithre 

Infheistiú i mBóithre Náisiúnta 

Ar an iomlán infheistíodh €324 milliún i dtionscnaimh chaipitiúla (san áireamh bhí 
íocaíochtaí deiridh ar thionscnaimh a tharla cheana féin), agus caitheadh €39.5 milliún ar 
chothabháil leanúnach ar an ngréasán náisiúnta bóithre. Ar na hoibreacha cothabhála bhí 
laghdú baol ag láithreacha aitheanta timpiste, dromchlaí nua, feabhas ar chomharthaíocht 
agus oibríocha riachtanacha eile.  Anuas air sin, caitheadh iomlán €59.1 milliún ar íocaíochtaí 
oibríochta don Pháirtíocht Phoiblí Príobháideach (PPP). 
 
Coimeádadh leis an ndul chun cinn le linn 2014 ar an mórchlár bóithre PPP. 

 Síníodh  conradh 30 Aibreán 2014 don PPP N17/N18 Gort Tuaim  

 Leanadh den dtógáil ar thionscnamh PPP N11 An tInbhear Mór-Ráth Naoi/N7 Crois 
An Fhearainn Nua agus osclaíodh an gabhal nua ag Crois An Fhearainn Nua mí na 
Samhna 2014.  Táthar ag súil leis an scéim N11 An tInbhear Mór-Ráth Naoi a 
chríochnú i 2015.  

 Leanadh freisin den dhá scéim eile PPP faoi Phlean Spreagtha an Rialtais trí na 
céimeanna fála agus réiteach airgeadais, (b’shin iad  M11 Guaire/Inis Córthaidh agus 
N25 Seachród Ros Mhic Thriúin).  Táthar ag súil leis an dá thionscnamh úd a 
thabhairt chun críche ar bhonn airgeadais i 2015.   

 
Mhaoingh an Stáitchiste an N5 Seachród Bhealach an Doirín agus osclaíodh é sin 2 Meán 
Fómhair.  Níl aon trácht ar thionscnaimh nua trí mhaoiniú Stáitchiste a thosú go ceann tamall 
de bhlianta.  Tá an bhéim go fóill ar chothabháil agus ar fheabhsúcháin chomh maith le 
bearta chun timpistí a laghdú.   
 
Dáileadh €23 milliún ón spreagadh airgeadais Rialtais i mBealtaine 2014.  Lig sé sin don 
Údarás um Bhóithre Náisiúnta dul ar aghaidh le scéimeanna idir athnuachan cosán agus 
scéimeanna beaga sábháilteachta/athailínithe. Tharla dul chun cinn sásúil i 2014 agus mórán 
tionscnamh le críochnú i 2015. 
 

Infheistiú i mBóithre Áitiúla 

Ar an iomlán infheistíodh €360 milliún ón Stáitchiste i mbóithre réigiúnacha agus áitiúla i 
2014. I mBuiséad 2014 bhí soláthar aon uaire €50 milliún mar spreagadh airgeadais do 
bhóithre réigiúnacha agus áitiúla agus léiríodh é sin i dtús na bliana sna dáiltí ar údaráis 
áitiúla. Dáileadh €20 milliún mar mhaoiniú breise sa spreagadh airgeadais Bealtaine  2014. 
  
Cé gur díríodh go príomha sa chlár cothabhála réigiúnach agus áitiúil ar chothabháil is ar 
athnuachan bóithre, dáileadh maoiniú i 2014 ar: 

 37 tionscnamh um Fheabhsúcháin Áirithe agus 12 deontas bóithre Straitéiseacha idir 
Réigiúnach agus Áitiúil   

 246 Scéim Feabhsúcháin ar Chostas Íseal agus 163 scéim athnuachan droichead.   
 
Osclaíodh tionscnamh mór amháin - an R402 Tionscnamh Straitéiseach Bóthar Buí go 
hÉadan Doire – ar 14 Aibreán 2014.    
 
Ina theannta san leanadh den Scéim Phíolótach Páirteachas Pobail (CIS), a cruthaíodh chun 
tacaíocht pbobail a thabhairt d’oibreacha ar bhóithre ar bheagán trachta, isteach go 2014 
agus críochnaíodh é ag deireadh na bliana.    

De dheasca na n-ócáidí fíordhrochaimsire a tharla i 2014 cheadaigh an Rialtas €16.2 milliún 
mar mhaoiniú forlíontach chun go bhféadfadh údaráis áitiúla bóithre a bhí loitithe a dheisiú.  
Tugadh €14.1 milliún den dháileadh úd i 2014 agus rugadh €2.1 milliún ar aghaidh isteach go 
2015. 

An Oifig um Bhainistiú Bóithre 

Bunaíodh an Oifig um Bhainistiú Bóithre (RMO) Meán Fómhair 2014 tar éis próiseas 
tairisceana.  Cuid d’iarracht is ea é ó údaráis áitiúla teacht ar chórais níos éifeachtaí agus ar 
thíosacht i gcostais oibríochta laistigh d’acmhainní laghdaithe agus cur chuige iláisínteachta 
a éascú. D’éirigh le cnuasach Údarás Áitiúla faoi stiúir Chomhairle Contae Dhun na nGall sa 
chomórtas.  Is iad Chomhairle Contae Chorcaí, Chomhairle Chathrach Chorcaí, Comhairle 
Contae Chiarraí agus Comhairle Contae Thiobraid Árann na páirtithe eile. 
 
Beidh an Oifig seo mar ionad cleachtas den scoth maidir le gach aon ghné de chorais 
bhóithre in Éirinn a bhainistiú.  Pléifear ar dtús le bainistiú cosán agus le ceadúnú bóthair 
agus leathnófar go réimsí eile i bhfad na haimsire. Tá sé i gceist amach anseo go dtacóidh 
RMO le saothar údarás áitiúla eile agus beidh siad in ann cabhrú leo.   
 
Gheall an Roinn an cur le chéile is costas caipitiúil an RMO ar dtús a mhaoiniú mar meastar 
gur tosaíocht í an deachleachtas a chinntiú maidir le caiteachas bóithre a bhainistiú, cur le 
héifeacht, cur le comhionannas um cheadúnú bóthair agus ceadúnais fhóntas chomh maith 
le tacú le bainistíocht fheidhmíochta, maoirsiú agus iniúchadh.  Tacóidh a gcuid saothair le 
Straitéis Leathanbhanda an Rialtais agus leis an bPlean Gníomh Post.   
 

Treoircháipeisí  

An Leabhar Óráiste 

I Márta 2014 foilsíodh an doiciméad seo a rinne leasú ar an gceann a foilsíodh i 1999 ag an 
Roinn Comhshaoil agus Rialtais Áitiúil (mar a bhí) dar teideal ‘Treoir don Doimhneacht 
Uachtair atá le húsáid ar Bhóithre Tuaithe Neamhnáisiúnta’.   
 
Tá comhairle sna treoracha maidir leis an ndoimhneacht uachtair atá le húsáid ar Bhóithre 
Tuaithe Réigiúnacha agus Áitiúla agus a chaithfear a usáid d’aon uachtar bóthair nó 
oibreacha neartaithe ar Bhóithre Tuaithe Réigiúnacha agus Áitiúla lasmuigh den luasteorainn 
uirbeach 60 Cm/u.  Míníonn an doiciméad seo freisin na bearta measúnaithe cosán atá 
riachtanach chun an gá a bhíonn le hoibreacha uachtair nó le bearta eile athchóirithe.   
Coimeádfar taifead iomlán na n-oibreacha go léir ar an gcóras MapRoad 1. 
 

                                                      
1
 Córas Eolais Geografaíoch (GIS), Bainistiú Eolais Bhóithre  is ea MapRoad.  Is leis an Áisínteacht Bainistiú Rialtais Áitiúil (LGMA) 

é ar son udarás áitiúla is é ag oibriú sna húdaráis aitiúal ar fad in Éirinn.  Mhaoinigh an Roinn forbairt an chórais.  Is iad na 
príomhchodanna ná (1) córas ar bhinse (2) córas bunaiathe ar an ngréasán (3) córas ceadúnú is rialú bóithre, (4) tá Aip Android 
leis do chigireacht is obair lasmuigh.  

Treoracha Eile 

Faoi dheireadh 2014, bhí dul chun cinn déanta i dteannta páirtithe leasmhara ar na 
treoracha atá cheana féin ann a uasdátú chomh maith le doiciméid nua treoracha a fhorbairt 
mar: 

 Treoracha don Oscailt, Lionadh agus Athshuíomh Trínsí ar Bhóithre Poiblí (Leabhar 
Corcra)  

 Treoracha do Luasteorainneacha 

 Treoracha um Fhéidearthacht Bonneagar Teileachumarsáide a Shuiteáil ar Bhóithre.   
Meastar go gcríochnófar is go bhfoilseofar na doiciméid úd sa chéad leath de 2015. 

Léarscáil Oibreacha Bóthair agus Córas Ceadúnaithe 

Tharla dul chun cinn suntasach i rith na bliana ar sholáthar céimneach an córas nua náisiunta 
seo um cheadúnú oibreacha bóthair agus ar an oiliúint ghaolmhar.  Cé go raibh teacht ag na 
hÚdaráis Áitiúla go léir ar an gcóras náisiúnta faoi dheireadh 2014, bhí gá ag cúig cinn de na 
hÚdaráis Áitiúla ba mhó le breis fedhmíochta chun a gcuid córas TE ceadúnaithe a bhreith 
isteach sa chóras náisiúnta agus tá obair ar siúl maidir leis sin.   

Córais Chliste Iompair (ITS) 

Bhí trí chruinniú ag an Meitheal ITS le linn 2014 chun ceisteanna polasaí ITS a bhogadh ar 
aghaidh is a chomhordú.  D’fhostaigh an Roinn comhairleoiri chun Straitéis Náisiúnta ITS a 
dhréachtadh.  Tosaíodh ar an obair úd le linn 2014 trí  chomhairliúchán páirtithe leasmhara.  
Feidhmíonn an Meitheal ITS mar Choiste Stiúrtha don Straitéis.   
 
Bhí plé iomlán ag an Roinn is ag a cuid áisínteachtaí le Coimisiún na hEorpa faoi chúrsaí ITS 
go háirithe maidir le rialacháin tánaisteacha faoin dTreoir (2010/40/EC) ITS sna réimsí eolas 
tráchta fíor-ama agus pleanálaí turais ilmhodhanna ar bhonn leathan AE. Lean an Roinn de 
na hullmhúcháin chun Seirbhís Eorpach Dola Leictreonach a bhreith isteach. Córas 
caighdeánach dola ar fud na hEorpa is ea é seo agus é á chur i bhfeidhm trí shraith bearta 
idir theicniúil agus rialachais.  Rinne an Roinn dul chun cinn freisin chun an tseirbhís eGlao 
atá mar sheirbhís glaonna i bhfeithiclí éigeandála a ullmhú.  Lean an Roinn chomh maith de 
phlé le heagraíochtaí ITS náisiúnta is idirnáisiúnta agus le fóraim mar ITS Éireann agus 
ERTICO.   
 
Go deireanach i 2014 sheol an AE comhairliúchán i dtreo reachtaíocht AE a bhreith isteach 
um Chomhar ITS (m.sh. ligean do feithiclí teagmháil a dhéanamh le chéile agus leis an 
mbonneagar bóithre chun cur le héifeachtúlacht agus le sábháilteacht iompair).  Meastar go 
mbeidh moladh dá réir ó Choimisiún na hEorpa go mbeadh Treoir Comhar ITS ann laistigh de 
chúpla bliain.   

Fógraí Muirear Seasta agus Pointí Pionóis 

Bunaíodh an córas pointí pionóis in Éirinn do choireanna áirithe tiomána 31 Deireadh 
Fómhair 2002. Baineann na coireanna roghnaithe go díreach nó go hindíreach le 
sábháilteacht ar na bóithre agus dírítear go príomha sa chóras ar iompar tiománaithe in 
Éirinn a fheabhsú agus an leibhéal bás agus gortú tromchúiseach ar na bóithre a laghdú.    
 
Baineann an Córas Muirear Seasta le coireanna pointí pionóis agus freisin le réimse 
coireanna eile nach iad agus tá 75 díobh anois ann.  Faoi láthair tá 62 coir ráchta a thuilleann 
pointí pionóis.  Is san Acht (Leasaithe) um Thrácht ar Bhóithre 2002 atá an reachtaíocht a 
rialaíonn na cúrsaí seo. 

Rinne an Roinn Athbhreithniú ar an gCóras Pointí Pionóis i 2012.  San Athbhreithniú tógadh 
ceann de phríomhchúiseanna bás ar na bóithre agus rinneadh comparáid le córais phointí 
pionóis i ndliteanais eile.  Lorgaíodh agus 
fuarthas tuairimí ón gComhchoiste Oireachtais um Iompar agus Cumarsáid.  Moladh 
leasuithe áirithe ar an gcóras mar atá faoi láthair. Bhí moltaí leis acu breis   coireann tráchta 
a bhreith isteach sa Chóras Pointí Pionóis agus coireanna eile a thuillfeadh toghairm chúirte 
cheana a bhreith isteach sa chóras muirear seasta. Tá feidhm anois leis na hathruithe seo 
trín Acht um Thrácht ar Bhóithre 2014. 

Meitheal Dlí agus Cirt Coiriúlachta 

Bunaíodh an Meitheal Dlí agus Cirt Márta 2014 tar éis moladh i dTuairisc Foireann 
Chigireachta An Gharda faoin gCóras Próiseáil Muirear Seasta (FCPS).  Tá comhchathaoir ag 
an nGrúpa idir an Roinn seo agus an Roinn Dlí agus Cirt agus Comhionannais agus tá 
ionadaithe ón nGarda Síochána, ón Seirbhís Chúirteanna, ón Údarás um Shábháilteacht ar 
Bhóithre, ó Stiúrthóir na nIonchúiseanh Poiblí agus ó aon áisínteacht eile Stáit a gceapann an 
meitheal gá a bheith leo chun a ról a chur i gcrích mar Na Coimisinéirí Ioncaim agus An Roinn 
Comhshaoil, Pobal agus Rialtais Áitiúil.  
 
Is í feidhm an Mheithil ná cur i gcrích moltaí Tuairisc Foireann Chigireachta An Gharda a 
mhaoirsiú agus a éascú lena mbreith isteach sa FCPS.  Tháinig an grúpa le chéile 10 n-uaire 
agus bhí cruinnithe eile ag foghrúpaí.  Mhaoirsigh an Grúpa cuid mhaith de mholtaí na 
Tuairisce.  Tá an Grupa ag díriú anois ar fhís don FCPS sa todhchaí mar a mhol an Fhoireann 
Chigireachta.  Seolfar tuairiscí rialta ar dhul chun cinn chuig an Aire Dlí agus Cirt agus 
Comhionannais.  Seoladh an chéad tuairisc dá leithéid mí Iúil 2014. 

Sábháilteacht ar Bhóithre 

I 2014, maraíodh 197 duine ar bhóithre na hÉireann.  B’shin 8 ní ba mhó ná líon 2013. Cé gur 
laghdaíodh líon na dtiománaithe ó 95 go 79, méadaíodh fá 27% ar an líon a bhain le 
húsáideoirí leochaileacha bóithre (coisithe, lucht gluaisrothar agus rothaithe), ó 62 go 79.  
Bhain breis is 40% de na tubaistí marfacha coisithe go léir le daoine os cionn 60 bliain d’aois, 
méadaíodh nach mór fá thrí ó 2013 ar an líon páistí a maraíodh, ó 5 go 14. Bhí 19% acu siúd 
a maraíodh i 2014 gan chrios sábhála.   
 
Sheol an tAire an ceathrú Straitéis an Rialtais um Shábháilteacht ar Bhóithre mí na Márta 
2014. Tugadh ‘Dúnadh an Bhearna’ ar an straitéis a leanfaidh go 2020 i dtreo Éire a bheith ar 
na tíortha is sábhálta san AE ó thaobh bás ar bhóithre de. Díritear leis ar bhearta nua chun 
drochghortú de dheasca timpistí bóthair a laghdú. Sa Straitéis nua leagtar síos sprioc cinnte 
don bhliain 2020 chun an líon bás a bhreith anuas go 124 in aghaidh bliana, agus 
drochghortuithe go 330 in aghaidh bliana.  
 
I rith na bliana 2014 rugadh isteach dhá Acht nua um Thrácht ar Bhóithre, Bille amháin, 
maraon le 30 píosa reachtaíochta tánaisteacha, is é i gceist leo go léir caighdeáin um 
shábháilteacht ar bhóithre a fheabhsú go ginearálta. 

Tiomáint ar Meisce 

Leanadh de shaothar chun bearta a bhreith isteach in aghaidh tiomáint faoi thionchar óil 
agus go háirithe faoi thionchar drugaí, rud atá ina cúis mhór imní faoi láthair.  Ligeann an 
tAcht um Thrácht ar Bhóithre 2014 do Ghardaí tástáil a dhéanamh ar thaobh an bhóthair go 
speisialta maidir le bac ar thiomáint de dheasca tionchar an óil.  I gceist anso tá triaileacha 
simplí, fisiciúla,  feasa mar shiúl i líne díreach nó comhaireamh fad is atáthar ar aon chois 

amháin agus cabhrófar le Gardaí is iad ag iarraidh a dhéanamh amach an bhfuil an tiománaí 
in ann smacht ceart a choimeád ar fheithicil.  Oileadh na Gardaí maidir le triaileacha a chur i 
gcrích agus rugadh isteach rialacháin a fheidhmeoidh na trialacha úd um thionchar an óil ar 
thaobh an bhóthair.    
 
D’fhoráil an tAcht um Thrácht ar Bhóithre 2014 freisin do thástáil i gcás tiománaithe a 
bhíonn nemahábalta tar éis caismirte.  Roimhe sin, ní fhéadfaí an tástáil a dhéanamh ar 
thiománaí nach mbeadh in ann toiliú no diúltú do shampla fola nó fuaile a thabhairt.  Anois 
faoi chleachtais nua, féadfar, faoi réir ceadú leighis, sampla fola a thógáil ó thiománaí in 
ospidéal atá neamhábalta.  Déanfaidh an Biúró Leighis um Shábháilteacht ar Bhóithre 
(MBRS) an sampla a thástáil, ach ní scaoilfear le toradh deimhnithe na trialach muna mbíonn 
an tiománaí ábalta toiliú leis sin.  Cinntíodh ar an gcleachtas úd tar éis comhairliúchán 
sonraithe le hionadaithe proifisiúnta leighis agus leis an MBRS, An Garda Síochána agus le 
hOifig an Ard-Aighne toisc go bhfuil sé praiticiúil ach fós san am gcéanna coimeádtar ceart 
an duine toiliú nó a mhalairt.  
 
Arís faoin dTuairisc ar Thástáil do Dhrugaí ar Thaobh an Bhóthair agus Fearas agus Cúrsaí 
Gaolmhara a d’fhoilsigh an MBR Meitheamh 2012, ar phríomhaidhmeanna an staidéir bhí a 
fháil amach an raibh a leithéid d’fhearas ann mar an gaireas anála, a thiocfadh ar agus a 
thomhasfadh leibhéal drugaí.  Bunaíodh meitheal chun na ceisteanna a bhaineann lena 
leithéid de ghoireas a phlé agus chun gaireas oiriúnach a aithint chun samplaí a thógáil ó 
thiománaithe ar thaobh an bhóthair.  Bhí méid áirithe cruinnithe ag an ngrúpa i 2014 agus 
rinne an MBRS tairiscint i 2014.  Tá an MBRS ag cur triail faoi láthair ar na gairis i gcomhar 
leis An nGarda Síochána agus beidh an próiseas sin réidh Fómhar na bliana 2015. 
 
Bunaíodh meitheal reachtaíochta Meán Fómhair 2013, mar a bhfuil ionadaithe ón Roinn 
Iompair, Turasóireachta agus Spóirt, an MBRS, an Roinn Dlí agus Cirt agus Comhionannais 
agus An Garda Síochána agus leanadh den saothar le linn  2014.  Bunaíodh an Meitheal chun 
na feabhsúcháin chuí ar an reachtaíocht a bhaineann go háirithe le tiomáint faoi thionchar 
drugaí mar atá a scrúdú maraon le fearas oiriúnach a bhreith isteach a aimseodh réimse 
drugaí áirithe comónta ag pointí seiceála ar thaobh an bhóthair.  Béarfar isteach an 
reachtaíocht chuige sin i 2015 mar chuid den chéad Acht eile um Thrácht ar Bhóithre.   

Comhaitheantas Pointí Pionóis idir Éire agus Tuaisceart Éireann 

Feabhra 2012 aontaíodh ar roghanna a scrúdú faoi scáth an Chomhairle Aire Thuaidh Theas 
um chomhaitheantas pointí pionóis idir Éire agus Tuaisceart Éireann.  Baineann dúshlán leis 
an dtionscnamh seo toisc nach bhfuil aon chreat aontaithe idirnáisiúnta chuige.  Tá lear mór 
saothair san áireamh agus ceisteanna casta le plé ag an dá dliteanas chun teacht ar chóras 
inoibrithe.    
 
Ag an gComhairle Aire Iompair Thuaidh Theas (NSMC Iompair) 28 Samhain 2013, cuireadh na 
hAirí ar an eolas faoi cheisteanna áirithe aitheanta ag na Meithil is ag na Grúpaí Stiúrtha ba 
dhéanaí.  Tugadh sos do chruinnithe na Meitheal is na Grúpaí Stiúrtha chun go scrúdódh 
agus go leanfadh na hOifigigh ceisteanna a bhain le hábhar, go háirithe maidir le 
hionchúiseamh de dheasca coireanna. 
 
Aontaíodh ag an gComhairle Aire Iompair Thuaidh Theas (5 Samhain 2014 go gcuirfidh an dá 
dliteanas saothar chun cinn maidir le hionchúiseamh de dheasca coireanna i dtreo tuairisc a 
sholáthar ag cruinniú NSMC amach anso.  Braithfidh clár ama don MRPP a chur i gcrích ar 
thorthaí an tsaothair úd. 

Pointí Pionóis a thaifeadadh ar an gComhad Náisiúnta Feithiclí agus Tiománaithe 

(NVDF) 

Ar an iomlán droimscríobhadh 233,130 coireanna pointí pionóis ar an gcóras NVDF le linn 
2014 agus cuireadh 333 tiománaí den bhóthar tar éis dóibh 12 cinn nó níos mó de phointí 
pionóis a shroichint.  
 
Cuireadh an córas NVDF in oiriúint go teicniúil chun forálacha pionóis an Acht um Thrácht ar 
Bhóithre 2014.  Bhí feidhm leis na hathruithe úd ón 1 Lunasa 2014 agus is léir méadú ar líon 
na bpointí pionóis do choireanna áirithe, san áireamh tá pionóis do choireanna mar luas, 
greim ar fhón póca, a bheith gan chrios sábhála nó srian ar leanbh.  Feidhmíodh catagóir nua 
foghlaimeoirí tiomána ar a dtugtar Nuíosach.   
          
De bharr tús á chur le hAlt 8 den Acht um Thrácht ar Bhóithre 2014 is féidir anois sonraí 
pointí pionóis a cheangal go siarghabhálach le taifid cheadúnais nuair nach raibh a leithéid 
de thaifead cheana féin ann nó má bhí ach go dtagann sé chun solais níos déanaí.  Thosaigh 
an córas NVDF ar Phointí Pionóis a dhroimscríobhadh trín mhodh seo. 

Sonraí Pointí Pionóis a Sholáthar d’Árachaóirí Mótair 

Bíonn Árachóirí Mótair in ann teacht ar na sonraí pointí pionóis atá ar an gComhad Náisiúnta 
Feithiclí agus Tiománaithe  (NVDF) faoi Alt 5(1) den Acht um Thrácht ar Bhóithre 2014.  De 
reir riachtanais dlithiúla baintear na pointí pionóis den dtaifead nuair a théann siad in éag (3 
bliana nó tar éis a bheith curtha den bhóthar ar feadh tréimhse) agus níl teacht ag árachóirí 
ar a leithéid de shonraí.   

Ceadúnú Oibritheoirí Iompair de Bhóthar   

Bainistíonn Aonad Ceadúnú Oibritheoirí Iompair de Bhóthar (RTOL) an próiseas ceadúnaithe 
d’oibritheoirí iompair de bhóthar (RTOL).  Ag deireadh 2014 bhí 3,978 carraeirí ceadúnaithe 
agus 1,832 ceadúnaithe chun paisinéirí a iompar, sin 5,810 oibritheoirí ceadúnaithe ar an 
iomlán.  Eisíodh 670 Ceadúnas Oibritheoirí Tarlaithe Bóthair agus 373 Ceadúnas Oibritheoirí 
Iompar Paisinéirí i 2014.  
 
I 2014, chríochnaigh RTOL forbairt ar chóras nua ríomhaireachta chun iarratais ar cheadúnais 
oibritheoirí ar líne a éascú agus chun córas bainistíochta níos fearr a sholáthar istigh san 
oifig.  Tá an córas a ligeann d’oibritheoirí cur isteach ar cheadúnais agus iad a bhainistiú, beo 
ar líne ó Aibreán 2014.  Críochnaíodh céim dheiridh an tionscnaimh Nollaig 2014, b’shin 
ceangal leis an gClár Eorpach Gnóthaí Iompar de Bhóthar (ERRU) a ligeann do na baill stáit 
sonraí a mhalartú faoi shárú ag carraeirí.   

Ceadúnú Tiománaithe 

Ba í an bhliain 2014 an chéad bhliain iomlán dá raibh feidhm leis an Seirbhís nua Náisiúnta 
Ceadúnú Tománaithe faoin Údarás um Bhóithre Náisiúnta. Mar a tharlaíonn go minic bhí 
fádhbanna ar dtús a chruthaigh moill agus obair ar gcúl go luath sa bhliain, d’fhreagair an 
RSA trí shraith bearta a chinntigh gur glanadh an t-ualach oibre úd.  Faoi dheireadh 2014, 
déantar próiseas ar thart ar 98.5% de na hiarratais nach mbíonn fadhb leo laistigh den 
dtréimhse spriocáilte.   

An tAcht um Thrácht ar Bhóithre 2014 

Glacadh leis an Acht um Thrácht ar Bhóithre 2014 agus shínigh an tUachtarán é Feabhra 
2014 2014.  Gnéithe lárnacha laistigh den Acht is ea bearta eile um chóras céimnithe 

ceadúnú tiománaithe, tástáil baic ar thaobh an bhóthair, pionóis níos géire dóibh siúd nach 
bhfanann ar láthair bhuailte, athruithe ar an leibhéal pointí pionóis do mhórán coireanna, 
cead sampla fola a thogáil ó thiománaí a bhíonn míábalta tar éis timpiste bóthair agus 
reachtaíodh gur coir anois is ea é baint le hodaiméadar.   

An tAcht um Thrácht ar Bhóithre (Uimh.2) 2014 

Mí na Nollag tháinig an Roinn ar dheacracht a d’fhéadfadh a bheith sa reachtaíocht maidir le 
droimscríbhinní pointí pionóis ar thaifid ceadúnas tiománaithe tar éis muirear seasta a íoc.  
Bhain an cheist úd le athruithe sa reachtaíocht ó 1 Lúnasa 2014. Mar fhreagra, láithreach 
bonn stop an Roinn de bheith ag droimscríobh pointí pionóis tar éis muirear seasta a íoc, fad 
is a bhíothas ag fanacht le comhairle ón Ard-Aighne. De réir comhairle ón Ard-Aighne, 
d’ullmhaigh an Roinn reachtaíocht leasaithe ar an dtoirt.  Ní raibh aon mhoill ar an Acht ag 
dul trín Oireachtas agus shínigh an tUachtarán é 25 Nollaig 2014.   

An Bille um Theanntáil Feithiclí 2014 

De réir gealltanas atá sa Chlár Rialtais an tionscal um theanntáil feithiclí a rialú, foilsíodh an 
Bille um Theanntáil Feithiclí 2014 mí an Mheithimh agus d’imigh trí gach aon chéim sa 
tSeanad Deireadh Fómhair.  Tá an Bille os comhair na Dála faoi láthair le súil é a achtú lár na 
bliana  2015. 

Sábháilteacht agus iomaíochas seirbhísí iompair mhuirí a chinntiú, an comhshaol muirí a 
chosaint agus seirbhís freagartha éigeandála éifeachtach a sholáthar.    
 

Muirí 

Poirt agus Loingeas  

Polasaí um Phoirt Náisiúnta  

Mí na Márta 2013 cheadaigh an Rialtas Polasaí nua um Phoirt Náisiúnta a fhoilsiú.  Is é 
cuspóir lárnach an pholasaí ná margadh éifeachtach agus iomaíoch a éascú do sheirbhísí 
iompair mhuirí. Sa pholasaí beirtear isteach leasuithe nua tábhachtacha agus roinneann na 
comhlachtaí tráchtála port i dtrí shraith –  

 Sraith 1 Poirt Tábhachtacha Náisiúnta (Baile Átha Cliath, Corcaigh agus An tSionainn                            
& Fhainge) 

 Sraith 2 Poirt Tábhachtacha Náisiúnta (Port Láirge agus Ros Láir) 

 Sraith 3 Poirt Tábhachtacha Réigiúnacha (Droichead Átha, Dún Laoghaire, Gaillimh, 
Ros Mhic Thriúin agus Cill Mhantáin. 

 
Thosaigh an Roinn ar an bpolasaí nua a chur i gcrích de réir na ngealltanas a foilsíodh.  
 
Mí Bealtaine 2014 cheadaigh an Rialtas an Dréacht don Bhille (Leasú) Scéim Ghinearálta 
Cuanta 2014, phléigh Comhchoiste an Oireachtais (JOC) an Dréachtscéim agus foilsíodh a 
dtuairisc siúd Deireadh Fómhair.  Faoi láthair tá an Bille in Oifig an Abhchóide Parlaiminte a 
dhéanfaidh an dréachtadh.  Meastar go bhfoilseofar é san Earrach 2015. Is í príomhaidhm an 
Bhille ná aistriú na gcomhlachtaí port Droichead Átha, Dún Laoghaire, Gaillimh, Ros Mhic 
Thriúin agus Cill Mhantáin go rialú údarás áitiúla ar ball.  Faoin mBille freisin feabhsófar an 
próiseas chun baill bhoird a cheapadh do na comhlachtaí poirt.  

Iomaíocht na bPort   

Mar a fógraíodh sa Phlean Gníomh Post 2012, rinne an tÚdarás Iomaíochta staidéar 
margaidh ar chúinsí iomaíochta san earnáil port.  Críochnaíodh an staidéar Samhain 2013 
agus foilsíodh tuairisc ar shuíomh idirlín an Údaráis.  Tuairisc i atá dearfach go ginearálta faoi 
chúinsí iomaíochta san earnáil ach tá sé cinn de mholtaí ann a fheabhsódh cúrsaí iomaíochta 
san earnáil.  Mí Lúnasa  2014 thug an tAire freagra foirmiúil ar Chathaoirleach an Údaráis 
Iomaíochta agus tá an freagra úd le feiceáil ar shuíomh idirlín na Roinne.    
 
Thairis sin moltar Rialachán AE a bhunódh creat rochtain margaidh um sheirbhísí poirt 
chomh maith le trédhearcacht airgeadais na bport, bheadh an creat mar bhonn reachtúil 
faoi phríomh-mholadh na tuairisce i.e. margadh beomhar seirbhísí idir na poirt a chinntiú.  Is 
é is dóichí ná go gcríochnófar is go réiteofar an Rialachán idir Parlaimint na hEorpa agus An 
Chomhairle Eorpach i 2015 agus beidh tréimhse go dtí 2017 ag na Baillstáit leis an Rialachán 
a bhreith isteach. 

Cuan Bheanntraí a aistriú go Comhlacht Cuain Chorcaí (POCC)  

Tharla aistriú Beanntraí  go Comhlacht Cuain Chorcaí 1 Eanáir  2014.  Ar an lá céanna 
bunaíodh fo-chomhlacht, an Chomhlacht Port Cuain Bheanntraí agus ceapadh ceathrar de 

mhuintir na háite ar an mBord chun ionadaíocht a dhéanamh ar leas áitiúil in earnála éagsúla 
mar ghnó agus turasóireachta.  Thosaigh an POCC ar oibreacha práinneacha feabhais sa 
chuan laistigh.  Céim 1 de phlean forbairt ar an gcuan laistigh is ea í seo, is braithfidh na 
céimeanna eile ar an dteacht ar mhaoiniú.    

Bratlonga na hÉireann 

Ag deireadh na bliana bhí 35 árthach (os cionn olltonnáiste) i bhflít trádála idirnáisiúnta na 
hÉireann.  Choimeád Éire a háit ar an “liosta Bán” i measc na “liostaí Bán, Liath agus Dubh” 
atá ar Mheamram Phárais um Thuiscint ar Rialú Stáit na bPort.  Choimeád Brat na hÉireann 
freisin an stádas “Riosca Íseal” agus tá Éire ar an líon beag Stát ar domhan ag a bhfuil an 
stádas úd.  

Rialú Stáit na bPort 

Ghéill Éire dá cuid dualgais faoi Mheamram Phárais um Thuiscint ar Rialú Stáit na bPort 
(PMoU) agus faoi Threoracha AE.    
 
Lean Éire den Réim Chigireacht Nua (NIR) atá ag MoU Phárais.  Córas é sin atá bunaithe ar 
dhíriú ar riosca.  Chuir Éire Treoir 314 i gcrích agus rinne an leibhéal cigireachtaí a bhí  
riachtanach de réir an NIR i 2014.  Rinneadh cigireacht ar na longa paisinéirí rollta/rollta arís 
a oibríonn isteach agus amach as an Stát agus deimhníodh gach aon bhád farantóireachta 
paisinéirí agus bád paisinéirí i rith na bliana.     

Feachtas Dian Cigireachta 

Idir Meán Fómhair agus deireadh mí na Samhna ghlac Éire páirt i bhFeachtas Dian 
Cigireachta (CIC) a dhirigh ar na huaireanta sosa ar longa iasachta a thagann isteach sna 
poirt.  Beidh na torthaí ar fáil ag an Eagraíocht Idirnaisiúnta Mhuirí (IMO) trí MoU Phárais.    

Sábháilteacht Mhuirí 

I rith na bliana críochnaíodh cur i gcrích Treoir AE 2005/65/EC faoi shlándáil port agus 
bunaíodh líon áirithe Údarás Slándáil Port de réir riachtanais na  Treorach.  Ina theannta san, 
maidir le Cód Idirnáisiúnta Slándáil Long agus Port (ISPS), leanadh de ghníomhaíochtaí 
maoirseachta i rith na bliana.    

Rialacháin Sábháilteachta Árthach Iascaireachta  

Leanadh de Rialacháin Sábháilteachta Árthach Iascaireachta a chur i bhfeidhm i rith na 
bliana. Tharla cruinnithe um shábháilteacht árthach iascaireachta le hionadaithe 
tionsclaíocha agus le hionadaithe an tionscail iascaireachta. Mí Eanáir foilsíodh Cód leasaithe 
Cleachtais um Árthaigh Bheaga Iascaireachta níos giorra ná 15 méadar ar fhad a Dhearadh, a 
Thógáil, a Fheistiú is a Oibriú agus beidh sé sin i bhfeidhm ón 3 Márta.  

Reachtaíocht  

Rinneadh trí cinn deag d’ionstraim reachtúla i rith na bliana.  Tugadh feidhm do reachtaíocht 
idirnáisiúnta, AE agus náisiúnta i dtreo sábháilteacht uiscíoch a fheabhsú agus an comhshaol 
muirí a chosaint ó thruailliú ó loingeas, agus bunaíodh forálacha chun dálaí cónaithe agus 
oibrithe a fheabhsú do lucht farraige.  Séard is brí le Fógraí Muirí ná fógraí ón Roinn chun 
poiblíocht a thabhairt do shábháilteacht, do rialacháin agus d’eolas eile cuí maidir le cúrsaí 
na mara in Éirinn.  Eisíodh 62 Fógra Muirí i 2014. 

Réitigh Éire an Coinbhinsiún Saothar Mara 21 Iúil 2014, agus rinne an tAire Iompair, 
Turasóireachta agus Spóirt pacáiste Rialachán i 2014 chun an Coinbhinsin a 
chur i gcrích go náisiúnta.  Forálann an pacáiste Rialachán cur i gcrích an Choinbhinsiúin 
chomh maith le Treoir 2009/13/EC a chur anuas ar an gCoinbhinsiún Saothar Mara. Cuireadh 
anuas dhá Threoir eile mar a bhforáltar réim fhorfheidhmithe ó thaobh Stát brataigh agus 
Stát port de le linn 2014.  Beidh an Coinbhinsiún i bhfeidhm d’Éirinn ar 21 Iúil 2015. De bharr 
feidhmiú an Choinbhinsiúin feabhsófar cáil idirnáisiúnta mara na hÉireann, cinnteofar 
cáilíochtaí beatha agus oibre ionas go mbeidh an earnáil ar bhonn láidir ó thaobh slándála 
agus freagracht shóisialta de.   
 
Rinneadh rialacháin freisin mí an Mheithimh 2014 chun Treoir AE maidir leis an iosleibhéal 
oiliúna a thugtar do lucht oibre farraige a chur síos trí athbhreithnithe móra ar Choinbhinsin 
an IMO Caighdeáin Oiliúna, Creidiúnaithe agus Faireoireacht (STCW).  Leanadh den saothar 
ar reachtaíocht tánaisteach a ullmhú chun reachtaíocht náisiúnta a uasdátú maidir le roinnt 
áirithe coinbhinsean idirnáisiúnta mar shampla SOLAS (Beatha Sábháilte ar Muir).  
 
Achtaíodh an tAcht (Clárú Longa) Loingeas Tráchtála 2014 mí na Nollag 2014.  Forálann an 
tAcht réim nua cláraithe longa in Éirinn, nuair a chuirfear tús leis beidh sé in áit an Acht 
Tráchtála Muirí 1955, mar a leasaíodh. San Acht úd éascaítear córas nua-aimseartha um 
chlárú longa a bhunú trí Chlár nua leictreonach, lárnach, inrochtana do Longa na hÉireann.  
Leanfar go fóill de na socruithe reatha clárú longa ag oifigigh na gCoimisinéiri Ioncaim go dtí 
go mbunaítear an Clár nua Longa agus an réim chláraithe faoi thionscnamh TE ar leith, agus 
go ndéantar na rialacháin chuí faoin Acht.   

Scéim Oiliúna agus Oideachais Mhuirí  

Scéim Creidiúnaithe ag an Roinn Iompair, Turasóireachta agus Spóirt de réir an Eagraíocht 
Idirnáisiúnta Mhuirí (IMO) aguus riachtanais AE d’oiliúint agus creidiúnú lucht farraige is ea 
Scéim Oiliúna agus Oideachais Mhuirí na hÉireann (MET).  Lean Éire de na leasuithe Manilla 
2010 faoin gCoinbhinsin Idirnáisiúnta um Chaighdeáin Oiliúna, Creidiúnaithe agus 
Faireoireacht do Lucht Farraige (STCW), agus choimeád Éire a háit ar an “liosta Bán” IMO do 
Stáit a fheidhmíonn Coinbhinsin an STCW ina iomláine.  

Cuardach agus Tarrtháil (SAR) 

Bhí an Garda Cósta ní ba ghnóthaí ná riamh ó thaobh freagartha de i 2014, agus baint an-
mhór acu le hIngearán SAR na Sionainne a d’eitil an 300ú misean ag an mBunáit go déanach i  
2014. 
 
Dar leis an nGarda Cósta tháinig méadú ar líon na n-eachtraí mar go raibh: 
 

 Tréimhsí fada brothaill le linn an tsamhraidh 

 Méadú ar an líon daoine a chaitheann laethanta saoire in Éirinn (go hiondúil in aice 
na huisce) 

 Breis oibre ag ingearáin an Gharda Cósta is iad ag cabhrú leis an tseirbhís otharcharr, 
go háirithe maidir le hothair a fhulaingíonn Stróc nó  STEMIS – ST Sárú Míachairdítis 
Ardaithe  Teascán  

 Stoirmeacha agus gaoth láidir go luath sa bhiain agus i dtús an Fhómhair 
 
Ba é 2,631 lion iomlán na n-eachtraí agus é sin níos airde ná mar a bhí i 2013 a bhi mar an 
bhliain ba ghnóthaí go dtí sin ó bunaíodh Garda Cósta na linne seo i 1991. Cé go raibh laghdú 
ar an líon daoine a dtángthas i gcabhair orthu (3,996) bhí méadú ar an líon a sábháladh 

(méadú 74% go 260), ar shlí éigin de bharr breis saothar ó otharcharranna aeir.  Ar na 
staitisticí Garda Cósta maidir leis an líon daoine a dtairgeadh ‘cabhair’ dóibh bhí:   
 

 Méadú 9% go 246 ar an líon soithí áineasa 

 Laghdú 19% go 213 ar an líon árthach seoltóireachta  

 Méadú 17% go 96 ar an líon árthach trádála (ar shlí éigin de dheasca stoirmeacha 
móra tús na bliana) 

 Méadú 116% go 41 ar an líon punta/freastalán 

 Dhá chatagóir eile mar a raibh méadú ná lucht surfála (+92%) agus surfáil eitleoige 
(+64%) agus ar na fáthanna bheadh méadú ar an éileamh orthusan, gaoth láidir tús 
an Fhómhair agus tréimhse fada brothall samhraidh. 
 

Gné eile de chuid na mblianta beaga anuas is ea an cúnamh mór a thugann an Garda Cósta 
don Gharda Síochána is iad ag lorg daoine a bhíonn ar iarraidh i gceantair iargúlta agus cósta.  
Tharla 221 misean i 2014 agus b’shin méadú 38%. 

Trealamh agus Cóiríocht Nua-aimseartha d’Aonaid Garda Cósta na hÉireann 

I 2014 tharla conradh do chóras nua TE a thacódh le hoibríochtaí laistigh de na trí hionad 
comhorduithe tarrthála chun cur le héifeachtúlacht is le héifeacht. Tugtar SILAS ar an gcóras 
agus tharla an chéim thrialach beta mí na Samhna 2014.   
 
Osclaíodh teach nua stáisiún Na Cealla Beaga i 2014 agus críochnaíodh oibreacha ar theach 
nua stáisiún Dúlainn, Co an Chláir.   

Riarachán Muirí na hÉireann  

Bunaíodh Riarachán nua Muirí na hÉireann deireadh na bliana 2013.  Le linn 2014, díríodh go 
príomha ar fheabhas ar éifeachtúlacht is ar éifeacht trí iomlánú agus trí fheabhas ar 
theicneolaíocht.   
 
Ullmhaíodh Dreachtstraitéis nua Mara i rith na bliana tar éis comhairliucháin phoiblí.  
Díreoidh an Straitéis mar chuspóir ar an líon bás agus gortaithe a laghdú i measc úsáideoirí 
fóillíochta, iascairí, paisinéirí agus lucht farraige.  Meastar go bhfoilseofar an Straitéis go 
luath i 2015.     

Iompar Inrochtana Muirí   

Mar chuid d’iarrachtaí na Roinne chun inrochtaineacht iompair mhuirí a chur chun cinn, 
tharla clár i 2012 agus 2013 chun monatóireacht a dhéanamh ar na hiarrachtaí deonacha a 
bhí déanta ag úinéirí/oibritheoirí longa paisinéirí agus bád chun cur le hinrochtaineacht 
iompair phaisinéirí mhuirí.  I gceist leis seo bhí orthu ceistneoirí inrochtaineachta a líonadh le 
linn an tsuirbhé bhliantúil ar longa paisinéirí nó i gcomhthéacs ceadúnas bád paisinéirí a 
dheonadh nó a athnuachan.  Tharla athbhreithniú ar thorthaí an chláir úd i 2014.  

Tacú le tionscal na turasóireachta maidir le hioncam is le fostaíocht a mhéadú trí fheabhas 
ar iomaíochas agus trí fhorbairt a dhéanamh ar an margadh is ar tháirgí.    
 

Léargas 

Tá thart ar 200,000 duine fostaithe sa tionscal turasóireachta agus fáiltithe agus gintear thart 
ar €5.7 billiún in aghaidh na bliana idir an tír seo agus lucht iasachta.  Seo tionscal a 
bhraitheann go príomha ar gnóthaí beaga agus é bunaithe go daingean i saol na ndaoine in 
Éirinn idir eacnamaíoch, agus tuaithe.  Gné lárnach is ea an turasóireacht i gclár athnuachan 
eacnamaíoch agus í beirthe isteach sa chreat leathan straitéiseach eacnamaíoch.  Léiríodh 
rúin lárnacha i gClár an Rialtais níos déanaí sa Tionscadal Rialtais Post, agus leagtar síos 
gníomhaíochtaí práinneacha tosaíochta sa Phlean Gnímh Post 2014.  
 
I 2014, trí chúnamh ó na bearta úd, de réir an Phríomh-Oifig Staidrimh (CSO), don cheathrú 
bliain as a chéile mhéadaigh ar an líon cuairteoirí anonn thar sáile go dtí 7.604 cuairteanna.  
B’shin méadú 8.9% ar an iomlán i gcomparáid le 2013 agus tharla fás i ngach aon ghné den 
mhargadh.  Bhí méadú 8.0% go breis is  3.16 milliún ar chuairteanna ón mBreatain; bhí 
méadú 7.1% ar 2013 go  breis is 2.6 milliún ón gcuid eile den Eoraip; shroich an líon 
cuairteanna ó Mheiriceá Thuaidh breis is 1.328 milliún, b’shin méadú 14.7%; agus shroich an 
líon cuairteanna ón gcuid eile den domhan (ón Astráil go háirithe agus ó áiteanna eile i bhfad 
i gcéin) an figiúr 473,800, b’shin méadú 8.7%. Ar an iomlán i 2014 tuilleadh €3.5 billiún 
(seachas táillí taistil) ón dturasóireacht taistil anonn thar sáile agus b’shin méadú 8.8% i 
gcomparáid le 2013.  
 
Ina theannta san go léir, tharla fás leanúnach fostaíochta san earnáil chóiríochta agus bia le 
linn 2014.  Léirigh sonraí   CSO figiúr fostaíochta san earnáil seo amháin mar 139,800 i dtríú 
ráithe na bliana 2014 (biaiste na dturasóirí) – b’shin méadú 1.5% (2,100 post) i gcomparáid 
leis an ráithe ceanna i 2013 agus é ar an leibhéal ab airde ó R3 i 2007.  
  
Faoi dheireadh na bliana 2014, léirigh suirbhéanna Fáilte Éireann gur tháinig méadú faoi dhó 
ar an ráta um mhargadh maith a fháil in Éirinn ar feadh na gcúig bliana ó 2009, bhí nócha fan 
gcéad de lucht saoire sásta leis sin.  Sin feabhas ar ár iomaíochas de bharr an ghnó 
turasóireachta a bheith ag díriú ar mhargadh maith a sholáthar, cúnamh freisin ab ea 
cinneadh an Rialtais cloí leis an ráta CBL 9% VAT ar fud na hearnála. 

Ar son Earnáil na Turasóireachta  

Thosaigh athbhreithniú ar pholasaí turasóireachta i 2013, a bhain le gach aon ghné de 
thurasóireacht in Éirinn.  Foilsíodh an chéad dréacht de Ráiteas Polasaí Turasóireachta mí Iúil  
2014, bhí seans ag na páirtithe leasmhara go léir turasóireachta aiseolas a sholáthar ar an 
gcéad dréacht.  Fuarthas breis is 70 freagra mar aiseolas ar an  nDréacht den Ráiteas Polasaí 
Turasóireachta.   
  
Críochnaíodh agus dáileadh an Ráiteas Polasaí Turasóireachta  – “Daoine, Áit agus Polasaí 
Fás Turasóireachta go 2025” mí na Nollag 2014 agus seoladh é i Márta 2015.  
  
Is iad na príomhspriocanna atá sa dréacht don Ráiteas Polasaí Turasóireachta ná, faoi  2025, 
go mbeidh:  

 an t-ioncam ón dturasóireacht anonn thar sáile, seachas fála carraeirí (táillí eitilte 
agus muirir  bhád farantóireachta) mar €5  

 billiún in aghaidh bliana (ar phraghasanna 2014 i.e. réitithe don bholscú idir seo agus 
2025).  Is é an figiúr comparáideach do 2014 ná €3.5 billiún.   

 Sroichfidh an líon fostaithe sa turasóireacht  250,000   (é thart ar 200,000 faoi 
láthair); agus  

 tabharfar 10 milliún cuairt anonn thar sáile ar Éirinn in aghaidh bliana faoi 2025 (i 
gcomparáid le 7.604 milliún i 2014). 
 

Ullmhófar sraith Pleananna Gnímh Turasóireachta, ar dtús don tréimhse 2015-2018, chun 
gnímh chinnte a leagan síos ionas go mbainfear amach na cuspóirí polasaí agus na 
príomhspriocanna. 

Margaíocht na Turasóireachta 

I 2014, thug an Roinn €37 milliún nach mór do na háisínteachtaí turasóireachta chun Éire a 
chur chun cinn thar lear mar ionad turasóireachta. Cé gur leagadh béim fós ar na ceithre cinn 
de mhargaí móra mar An Bhreatain, na SA, an Fhrainc agus an Ghearmáin (a sheolann ar an 
iomlán beagnach trí cheathrú na gcuairteoirí go hÉirinn), bhí deis ann leis dul chuig margaí 
mar An tSín, An India agus an Meán-Oirthear ar bhonn fadtéarmach.   
 
Dhírigh na gnímh margaíochta i 2014 go mór ar thurais a mholadh mar laethanta saoire.  
Moladh ach go háirithe Slí an Atlantaigh Fhiáin ar fheachtais bholscaireachta thar sáile idir 
thelefís, scannáin, meáin chlóite agus ar líne.  Luadh cathracha na hÉireann mar ionaid 
oiriúnacha don sos gairid, agus leanadh i gcónaí ar dhíriú ar an dtaithí saoire sna hionaid in 
Éirinn is mó clú ar fad.    
 
Tharla clár leathan margaíochta don bhFéile Pádraig, agus leathnaíodh an tionscadal Glas 
Domhanda go breis is 100 foirgneamh agus suímh cháiliúla mar Fhalla Mór na Síne, Ciste an 
Stáit i seanchathair Petra na hIordáine, agus Dealbh Chríos an tSlánaitheoir i Rio de Janeiro 
sa Bhrasaíl. 
 
Fógraíodh ócáidí móra mar Chathair Chultúrtha Luimnigh agus an cluiche coláiste 
Clasaiceach i bPáirc an Chrócaigh.  Thóg na háisínteachtaí turasóireachta ar oidhre Tóstal 
Éireann 2013 trí leanúint de theagmháil leis an diaspóra ar fud an domhain.  
 
Tacaíodh ar bhonn leanúnach leis na margaí speisialtachta mar thurasóireacht gnó, oiliúint 
sa Bhéarla agus galf trí réimse tionscadal margaíochta.  
 
Bhí baint mhór freisin ag na háisínteachtaí turasóireachta le réimse feachtas tábhachtacha le 
carraeirí aeir agus mara, le lucht trádála thar sáile agus le páirtithe tionsclaíocha.   

Turasóireacht Ócáidí 

I 2014, lean Fáilte Éireann de thacaíocht agus d’fhógairt d’ócáidi móra (m.sh. i gcúrsaí gnó, 
cultúir agus spóirt), díríodh ar na hócáidí a measadh a tharraingeodh líon suntasch turasóirí 
agus líon mór oícheanta caite dá réir.   
 
Gné ríthábhachtach chun cuairteoirí idirnáisiúnta, ar fiú iad ó thaobh luach de a mhealladh, 
is ea an Clár Turasóireachta Ócáidí.  Aithníodh é sin i gClár an Rialtais.  Ar na hócáidí móra i 
2014 bhí Comórtas Oscailte na hÉireann agus an Giro d’Italia, chomh maith le mórán féilte ar 
fud na tíre. 
 
I 2014, bhronn Fáilte Éireann maoiniú  €3.2 milliún ar 10 féile náisiúnta.  Orthusan a tháinig 
faoin gClár Náisiúnta Féilte agus Ócáidí bhí Féile Pádraig, Féile Oíche Choille, Córfhéile 

Idirnáisiúnta Chorcaí, Féile Idirnáisiúnta Ómóis  Rory Gallagher, Féile Ealaíon na Gaillimhe, 
Rith Mór Luimnigh, Féile Traid Barra an Teampaill agus Seachtain Scríbhneoirí Lios Tuathail.  
Caitheadh suim eile €537,500 ar thacaíocht do 175 feile réigiúnacha a tharla ar fud na tíre.   

Turasóireacht Gnó 

I 2014 d’oibrigh Fáilte Eireann le páirtithe tábhachtacha leasmhara chun ceithre cinn d’ócáidí 
mór le rá a aimsiú anso in Eirinn, b’shin na Cluichí Domhanda Leighis & Sláinte 2015, UEFA 
2020, Craobh Galf Amaitéarach  an Domhain 2018 agus an Chraobh Karate Sóisir 2016.   
 
Chabhraigh Scéim Fáilte Éireann 2014 um Chúnamh Airgeadais le 219 iarratas tairisceana     
ó chomhdhálacha, agus tacaítear le margaíocht do na comhdhálacha a nglacadh leo.  Ag 
freastal ar na comhdhálacha céanna bheadh thart ar 135,000 ionadaí idirnáisiúnta agus dá n-
éireodh leo thuillfí thart ar €184 milliún. 

Oiliúint i Scileanna, Tacaithe Gnó, Iomaíocht agus Cumas Fiontair  

In 2014, lean Fáilte Éireann den soláthar oiliúint agus tacaíocht gnó do lucht foghlama, mic 
léinn, fostaithe agus fostóirí san earnáil.  Ar an iomlán bhain siad le thart ar 16,000 duine, 
thar réimse leathan soláthar mar cheardlanna, comhdhálacha, teagasc agus seimineáir ar 
líne, agus oiliúint i gcoláiste mar Institiúid Theicneolaíochta agus Boird Oideachais agus 
Oiliúna (ETB). 
 
Bhí éileamh ar thacaíocht digiteach go háirithe maidir le forbairt ábhair agus le scileanna nua 
a fhoghlaim chun ábhar idirlin a fheabhsú. Reachtáil Fáilte Éireann ceardlanna d’fhostóirí 
gnó turasóireachta.  Sa réimse díolaíochta, bhí ardáin agus ceardlanna a eagraíodh ó fhoinsí 
tábhachtacha margadh na turasóireachta, is bhí scéim phíolótach ar bhonn aonair do 
thacaíocht um bhainistiú díolaíochta. Eagraíodh ceardlanna ar ghnéithe bainistiú ioncaim 
agus dáilte. I réimse an oideachais feisin, bhronn Fáilte Éireann nach mór €4 milliún i 2014 
chun tacú le breis is 1,500 mac léinn idir lánaimseartha agus páirtaimseartha a bhí ag gabháil 
do chláir fháiltithe, ceardaíochta agus turasóireachta trí oiliúint Institiúidí Theicneolaíochta.   
 
D’fhorbair agus sholáthar Fáilte Éireann réimse leathan clár i 2014.  Maidir le tacaíocht 
digiteach, bunaíodh an Triail Náisiúnta Gréasán  – sin athbhreithniú digiteach ar shuíomh 
idirlín an chliaint ach é i bhfad uaidh I dtreo buanna agus laigi an tsuímh digiteach a aithint 
agus chun plean gnímh a mholadh dá réir má bhíonn ceist ann.  Bhí an nós ann freisin 
bogadh amach ón gcur chuige beo pearsanta go dtí roghanna ar líne, rud a bhí níos fearr ó 
thaobh costéifeacht de.  Dá bharr san bhí ról lárnach ag na seimineáir agus na ranganna 
teagaisc ar líne, agus ag eFhoghlaim sna gníomhaíochtaí i rith 2014.  D’fhorbair foireann 
tacaíocht gnó   Fáilte Éireann réimse nua ceardlanna nuálacha don bhliain 2014.  Bhí cuspóir 
mór comónta amháin ag na ceardlanna úd i dtreo cabhrú le gnóthaí a bheith ‘oiriúnach don 
bhfeidhm’ maidir le hábaltacht ar an iomlán chun seirbhís den scoth agus fíortaithí ar bhia 
Gaelach a thabhairt do chuairteoirí idir lasitigh agus lucht anall thar sáile ar bhonn 
costéifeachtach.    

Infheistíocht Chaipitiúil sa Turasóireacht 

Tugtar tacaíocht Rialtais don infheistíocht chaipitiúil i dturasóireacht trí Chlár Infheistíocht 
Chaipitiúil sa Turasóireacht Fháilte Éireann, tá sé sin ann mar chúnamh do shaghasanna 
áirithe bonneagar turasóireachta, áiseanna agus gníomhaíochtaí  cuairteoirí ach ní bhaintear 
le cóiríocht a chur ar fáil.  I 2014, bronnadh €24.7 milliún ar Fháilte Éireann chun an Clár 
Infheistíocht Chaipitiúil sa Turasóireacht a chur i gcrích do thionscnaimh a bhí ceadaithe 
cheana féin. San áireamh bhí €8 milliún d’fhorbairt Slí an Atlantaigh Fhiáin agus  €0.5 milliún 

d’fhorbairt an bhonneagar turasóireachta ar Loch Dearg.  Ar thionscnaimh a críochnaíodh i 
2014 bhí Caisleán Biorra, Músaem Uisce Beatha na hÉireann, Príosún Chill Mhantáin, 
Gáirdíní Chorcaí, Ionad Gníomhaíochtaí Cuan Na Rí agus Tigh Doire Fhionáin.   

Slí an Atlantaigh Fhiáin  

Is í Slí an Atlantaigh Fhiáin an chéad bealach fada turasóireachta in Éirinn is í ag síneadh ar 
feadh cósta an Atlantaigh ó Dhun na nGall go hIarthar Chorcaí.  Seoladh Slí an Atlantaigh 
Fhiáin go hoifigiúil mí Feabhra 2014.  
 
Toisc gur dáileadh €8m don tionscnamh i mBuiséad 2014 bhíothas ábalta scata maith 
tionscnamh a fhorbairt mar shampla comharthaíocht an bhealaigh, suiteáil brandaí agus cláir 
mhínithe ag 188 mórphointí ar an mbealach 2,500Cm (Pointí Taiscéalaithe agus Tosaithe) 
chomh maith le hoibreacha feabhsúcháin mar ba chuí.  Ligeadh freisn d’fhorbairt Pointí 
Móra Taiscéalaithe ag Ceann Dhún Pádraig, Co Mhaigh Eo, An Seancheann Cionn tSáile i gCo 
Chorcaí agus Doire Ghill i gConamara, Co na Gaillimhe chomh maith le Céim 1 den 
dtionscnamh um Shlí Glas Chonamara ón gClochán go hUachtar Ard i Co na Gaillimhe.   

Corn an Domhain Rugbaí  

Tá Corn an Domhain Rugbaí (RWC) ar na mórócáidí spóirt is mó tinrimh ar fad.  Seachas Corn 
an Domhain FIFA agus na Cluichí Oilimpeacha, níl aon ócáid a tharraingíonn an líon ceanna 
cuairteoirí idirnáisiúnta isteach sa tír fháiltithe.     
 
Tá mianach iontach ann chun leas a bhaint as Éire a bheith ag fáiltiú roimh RWC, ó thaobh an 
líon cuairteoirí de, ach freisin ón dtaobh polaitíocht a bhaineann le hilchomórtas ar bhonn 
Uile-Éireann.  Méadaítear ar an mianach turasóireachta toisc é a bheith ar siúl le linn 
tréimhse gualainne na hÉireann do chuairteoirí thar lear (deireadh Meán Fómhair agus 
isteach go Deireadh Fómhair.  Má éiríonn leis an dtairiscint RWC bainfear buntáiste dúbalta 
as idir spórt agus turasóireacht a chur chun cinn.     
 
Ar 5 Nollaig 2014 d’fhógair  an Taoiseach, an Tánaiste, Céad-Aire agus Leaschéad-Aire 
Tuaisceart na hÉireann go rabhthas i dteannta a cheile ag tacú le tairiscint Aontas Rugbaí na 
hÉireann (IRFU) fáiltiú roimh an RWC i 2023.   
 
Faoi láthair tá an IRFU ag cur foireann tairisceana le chéile chun an tairiscint RWC 2023 a 
ullmhú. Roinnfear costas tacaíochta Foireann na Tairisceana idir an Rialtas, Feidhmeannacht 
Tuaisceart Éireann agus an IRFU.  Caithfear €.5m a chur le chéile eatarthu idir 2015-2017 
chun tairiscint iomaíoch a sholáthar.   
 
Ceapfar Grúpa Stiurtha chun féachaint i ndiaidh an phróisis tairisceana.  Beidh Cathaoirleach 
neamhspleách, ionadaithe ón IRFU, Feidhmeannacht TÉ agus Rialtas na hÉireann chomh 
maith le baill bhreise ag a mbeidh an cumas agus na scileanna cuí. 

Cur le sochaí sláintiúil gníomhach trí pháirtíocht i spóirt a chur chun cinn agus trí thacú le 
hardfheidhmíocht agus le soláthar áiseanna.  
 

An Clár Caipitiúil Spóirt   

Go príomha is é an Clár Caipitiuil Spóirt (SCP) an príomhbhealach atá ag an Rialtas chun 
áiseanna spóirt a fhorbairt agus fearas a cheannach do chlubanna agus d’eagraíochtaí spóirt 
ar fud na hÉireann.  Fógraíodh 880 dáiltí agus suim iomlán €40.5m faoi bhabhta 2014 an SCP 
mí Iúil 2014, agus íocadh €20.9m  i rith na bliana.    
 
Dáileadh suim €0.975 milliún ar Chumann Amaitéarach Dornalaíochta na hÉireann i 2014.  
Ligfear d’uasghrádú ar áiseanna bunúsacha (mar sholáthar ceathanna agus leithris) i 
gclubanna dornálaíochta agus d’fhearas a cheannach.     

Linnte Snámh Údaráis Áitiúla 

Tugann an Clár Linnte Snamh Údaráis Áitiúla deontais do linnte nua údaráis áitúla nó d’obair 
athnuachana ar linn atá ann cheana.  Cuireadh tús le hoibreacha ar an linn sa Chláirín agus ar 
an linn De Paul i mBaile Átha Cliath, tugadh cead do thionscnamh Chaisleán an Bharraigh dul 
chuig próiseas tairisceana.    

An Bille Spórt na hÉireann  

Tharla dul chun cinn i 2014 faoin mBille Spórt na hÉireann, a nascfaidh Comhairle Spórt na 
hÉireann (ISC) agus an tÚdarás Forbartha Campas Náisiúnta Spóirt (NSCDA).  Cheadaigh an 
Rialtas an Bille a dhréachtadh 21 Eanáir 2014.  Foilsíodh an Bille 26 Lúnasa 2014 agus bhí 
deireadh leis an gcéim Coiste 26 Samhain 2014.  Meastar go mbunófar Spórt Éireann sa 
chéad leath de 2015.  

An Chomhairle Spóirt (ISC) 

Tacaíonn an Roinn le gníomhaíochtaí An Chomhairle Spórt (ISC) agus déanann teagmháil leo 
go rialta faoi fhorbairt éifeachtach, maoiniú agus cur i gcrích na gclár, de réir polasaí agus 
riachtanas airgeadais an Rialtais.  Léiríonn tuarascáil bhliantúil an ISC na leibhéil 
fheidhmíochta agus na spriocanna a shroichtear. I 2014 bhí buiséad mar €43.2 milliún ag an 
ISC, san áireamh bhí dáileadh speisialta €1 milliún um mhaoiniú Rio chun tacú le cáiliú, 
ullmhú agus rannpháirtíocht sna Cluichí Oilimpeacha Rio agus Parailimpeacha i 2016.     
 
Lig an maoiniú i 2014 don ISC leanúint den phlean straitéiseach a cheadaigh an tAire is a 
foilsíodh Earrach 2012 a chur i gcrích.  Clúdaítear tréimhse trí bliana ó 2012 go 2014, tá trí 
mhóraidhm sa phlean: cur le rannpháirtíocht, caighdeáin a fheabhsú in ardfheidhmíocht 
spóirt agus cumas na gComhlachtaí Rialaithe Náisiúnta Spóirt (NGB) a fhorbairt.   
 
D’fhoilsigh an Chomhairle Spórt an Tuairisc Mhonatóireachta Spórt na hÉireann 2013 mí 
Deireadh Fómhair 2014.  Sa tuairisc úd léirítear figiúr rannpháirtíocht ar an iomlán do 
dhaoine fásta a mhéadaigh ó 44.8% i 2011 go 47.2%, sin beagnach 1.7 milliún duine fásta in 
Éirinn a ghlacann páirt i spórt go rialta.  Meadaítear fós ar an éileamh a bhíonn ar an tsiúlóid 
agus 64.6% de dhaoine fásta in Éirinn ag siúl don aclaíocht in aghaidh na seachtaine.  Tá 
méadú le cúig bliana anuas ar líon na ndaoine fásta a théann ag siúl ar son caithimh aimsire.  

 

 

Sprioc Ardleibhéil  – Spórt 

Leanann ISC  den saothrú i bpáirt le roinnt comhlachtaí sláinte agus spóirt chun cur arís le 
rátaí rannpháirtíocht sa tsiúlóid go ceann na mblianta atá romhainn amach.     
 
Ar phríomhthorthaí an Mhonatóireacht Spóirt i 2013 bhí:  

 Méadú ar chéatadán na mban a ghlacann páirt i spórt (ó 3.7% go 42.7%) is dá bhrí sin 
caolaíodh an bearna inscne.  Bhí méadú go háirithe i measc na mban idir 25 to 44. 

 Is í an aclaíocht phearsanta an cineál gníomh is mó éileamh do chách. 

 Glacann 9 as 10 duine fásta nach mór páirt i ngníomhaíocht in aghaidh na seachtaine 
agus is beag difiríocht a bhíonn idir an dá inscne sa chás seo. 

 Sroicheann  45% de lucht spóirt na dTreoracha Náisiúnta um Ghnímh Fhisiciúla. 

 Bíonn laghdú i gcónaí ar an líon duine suite mar shampla 1.2% go 12% in 2013.  Sin 
laghdú 5.6% ó 2007. 

Ardfheidhmíocht 

Infheistíodh €8.2m san Ardfheidhmíocht i 2014 mar shampla €1.5 milliún deontas faoin 
Scéim ISC Cardáil Idirnáisiúnta do scoth luthchleasaithe is imreoirí na hÉireann agus deontais 
€6.7 milliún do NGB faoin gClár Ardfheidhmíochta.   
 
I spóirt tacaithe ag an ISC, bhuaigh Éire 55 bonn ag ócáidí Eorpacha agus Domhanda ar fud 
réimse leathan sport éagsúla.  

Comhlachtaí Náisiúnta Rialaithe Spóirt (NGB)  

Íocadh €10.7 milliún le 59 NGB chun a gcuid saothar lárnach a chur i gcrích um spórt den 
scoth in Éirinn, san áireamh bheadh riarachán, oideachas traenálaithe, fáiltiú agus páirtíocht 
in imeachtaí idirnáisiúnta.  Íocadh €7.4 milliún leis an gCumann Lúthchleas Gael, Cumann 
Peil na hÉireann agus Aontas Rugbaí na hÉireann de bharr a gcuid oibre i dtreo 
rannpháirtíocht a mhéadú i measc na n-óg (san áireamh tá maoiniú don FAI is don IRFU faoin 
gclár Mná sa Spórt). 

Rannpháirtíocht 

Ag seo míniú ar chuid de na cláir a bhíonn á n-oibriú faoi scáth an ISC agus torthaí 2014: 

Páirtíochtaí Aitiúla Spóirt  

I 2014, chlúdaigh ar an iomlán 30 Páirtíocht Aitiúla Spóirt (LSP) cláir agus seirbhísí um 
rannpháirtíocht i spórt ar bhonn náisiúnta.  Chuir an ISC suim    €4.9 milliún ma infheistíocht 
isteach sa ghréasán.  D’éascaigh an Gréasán Páirtíochta fostú 16 d’Oifigigh um Chuimsiú 
Spóirt.   
 
Cuireann na LSP cláir leithne um pháirt sa spórt ar bun do gach aois.  In 2014, bhí breis is 
16,800 páirteach i sraith Rothaíochcta An Post a eagraíonn cúig cinn acu ón mbliain 2009 i 
leith.  Ghlac breis is 21,500 páirt i siúlóid nó rith a tharla de bharr Operation Transformation.  

Rannpháirtíocht i Spórt a Leathnú  

 Deonadh suim €0.95m i 2014 ar an gClár Mná sa Spórt. Bhí infheistíocht Rialtais mar 
€16m trín dtionscadal Mná sa Spórt ó 2005 i leith, chun deileáil le ceist páirt na 
mban sa spórt in Éirinn.  Tá an ISC tiomanta don infheistíocht sa Chlár Mná sa Spórt 
mar thosaíocht straitéiseach agus leanfar d’acmhainní agus de threoir a thabhairt 
chun an bearna inscne a laghdú i gcúrsaí spóirt.    

 I 2014 dáileadh ar an iomlán maoiniú €607,605 faoin gclár ISC ‘Go for Life’, a 
dhíríonn ar chabhrú le clubanna is le heagraíochtaí ina gcuid iarrachtaí a ligeann dá 
gcuid ball scothaosta páirt ghníomhach a ghlacadh sa spórt mar chaitheamh aimsire 
agus freisin i réimse gníomhaíochtaí fisiciúla.      

An Clár Rianta Fóillíochta (An Oifig Rianta Náisiúnta)  

Leanann an Chomhairle Spórt de thacú le gréasán rianta na hÉireann. I 2014, rinneadh 230 
cigireachtaí agus tascanna comhairlithe in Éirinn, san áireamh bhí  139 slite siúlóide agus 4 
iniúchadh ar Pháirceanna nó ar Thearmainn de chuid  Páirceanna & Fiadhúlra Náisiúnta. 

Traenáil   

Aonad laistigh den Chomhairle Spórt is ea Traenáil Éireann agus ról acu an traenáil a 
fhorbairt ar fud Oileán na hÉireann.  Cuimsítear aird a tharraingt ar thraenáil den scoth do 
lúthchleasaithe agus deiseanna áairtíochta a sholáthar.  I 2014, cháiligh 14,868 traenálaí is 
67 teagascóir agus cheadaigh Traenáil Éireann 1,424 cúrsa.  

Frith-Dhrugaí  

Oibríonn an ISC Clár Frith-Dhrugaí Spórt na hÉireann is leantar de dhul chun cinn maidir le 
tástáil, oideachas agus taighde.  Tá cáil idirnáisiúnta den scoth ar an gclár agus is rud 
tábhachtach é sin don lucht spóirt agus do na luthchleasaithe a ghlacann páirt ag na leibhéil 
is airde.    
 
Bhí an tAire ar thriúr hionadaí AE ar an mBord Domhanda Bunú Áisinteacht Frith-Dhrugaí 
(WADA) idir 1 Eanáir 2013 agus 30 Meitheamh 2014.      

An tÚdarás Forbartha Campas Náisiúnta Spóirt (NSCDA)  

Le linn 2014, chuaigh an tÚdarás chun cinn is áiseanna á bhforbairt don Mháistirphlean 
Campas Náisiúnta Spóirt:   

 Tosaíodh ar shíneadh a chur le foirgneamh Institiúid Spórt na hÉireann chun Ionad 
Oiliúna Ardfheidhmíochta a sholáthar mar a mbeadh spás Nirt agus Reachta; Zón 
Traenála Measctha; Spás Athnua/Leighis agus spás tiomnaithe don Dornálaíocht.  
Meastar go gcríochnófar an obair faoi shamhradh 2015, dá réir sin bheadh tionchar 
ar oiliúint ardfheidhmíochta mar ullmhú do na Cluichí Oilimpeacha 2016 i Rio. 

 Tosaíodh go déanach i 2014 ar Phailliún Campais mar a mbeadh áiseanna feistithe 
do na faichí NSCDA agus FAI in aice láimhe chomh maith le háiseanna cruinnithe 
agus comhdhála do na comhlachtaí spóirt ar fad. Meastar go gcríochnófar an obair  
sa tsamhradh 2015. 

 Fógraíodh Straitéis Pháirtíochta i 2012 idir CLG, FAI, IRFU agus Hacaí Éireann chun 
cluichí páirce a fhorbairt sa Mháistirphlean Campais. Tosaíodh i 2014 ar Ionad Nua 
Náisiúnta an CLG agus ar Ionad Náisiúnta Traenála an FAI.   Meastar go gcríochnófar 
an an dá scéim san Earrach 2015.   

 I 2014 críochnaíodh dhá fhaiche ilspórt pobal do na cluichí Gaelacha, sacar agus 
rugbaí.  Tá sé i gceist iad a bheith in úsáid san Earrach 2015 agus beidh áis eile ann 
ansin chomh maith leo siúd eile Ardfheidhmíochta a bheidh ar fáil  ar an gCampas.   

 Dáileadh maoiniú €13m ón gCrannchur Náisiúnta chun tús a chur le hobair ar an 
Aireána Náisiúnta Laistigh (NIA).  Go príomha beidh Ionad Náisiúnta Traenáil Laistigh 
(san áireamh beidh rian 200m), Ionad Náisiúnta Traenáil Laistigh (oiriúnach do 
mhórán spórt), agus Ionad Náisiunta Traenáil Gleacaíochta.  Tá an tAiréana mar 
chuid den  Mháistirphlean Campas Náisiúnta Spóirt  agaus aithníodh go raibh a 
leithéid in easnamh mar chuid den bhonneagar náisiúnta spóirt.   Tharla an próiseas 

fála chun conraitheoir a fháil go déanach i 2014.  Tosófar ar an obair go luath i  2015 
le súil lena críochnú go déanach i 2016. 

 Fógraíodh maoiniú €5m do Cheannáras nua ar an gCampas d’Oilimpeacha Speisialta 
na hÉireann, chuir NSCDA agus an OPW tús leis an réamhobair i 2014.  Tosófar ar an 
obair lár na bliana 2015 le súil lena críochnú laistigh de 12 mí. 

 Cuaigh réamhoibreacha chun cinn leis le linn 2014 ar áiseanna eile molta Campais 
mar Ionad Náisiúnta Rás Rothar agus Badmantan, rian buan trastíre agus rianta 
reatha agus aclaíochta poiblí.   

 Osclaíodh faiche nua tacair mí Eanáir 2014.  Tá 8 faiche d’fhoirne 6, faiche traenála 
(a roinntear ina dhá leath nó i gceathrúin) is iad go léir oiriúnach do na cluichí 
gaelacha, sacar agus rugbaí, chomh maith le faiche iomlán hacaí.  

NSCDA (Oibríochtaí) Teoranta 

Fochomhlacht de chuid NSCDA, is ea NSCDA (Oibríochtaí) Teoranta, í feagrach as bainistiú is 
oibriú in aghaidh an lae san Ionad Uiscíoch Náisiúnta (NAC) maraon leis na háiseanna nua atá 
ar an gCampas le dhá bhliain anuas – mar an tAiréana Náisiúnta Eachaíoch, an tIonad 
Náisiúnta Nua-aimseartha Traenáil Pheintatlain, an tIonad Náisiúnta Traenáil 
Tumadóireachta agus an faiche tacair NSC.  Bíonn siad freagrach leis as oibriú laethúil i Staid 
Morton, Seantrabh agus as cothabháil spás oifigí do chomhlachtaí spóirt ar an gCampas.   

An tIonad Uiscíoch Náisiúnta 

Le linn 2014, tugadh breis is 930,000 cuairt ar an NAC agus ba í sin an bhliain ba ghnóthaí ó 
tháinig an áis faoi stiúir an Champais, tá an tIonad fós ar  liosta na gcúig áis ioncam 
cuairteoirí is fearr sa Stát.  Ina theannta san, thagadh na sluaite ag freastal ar acadaimh 
snámha an Ionaid le linn 2014 agus rollaí 10,700 ann thar 5 téarma.    

Indéantacht Músaem Spóirt a Fhorbairt 

Lean an coiste bunaithe ag an Aire Ó Rinn ar indéantacht forbairt ar Mhúsaem Spóirt.  I rith 
na bliana lorgaíodh tairiscintí coimriú a fhorbairt do Mhúsaem Náisiúnta Spóirt mar chabhair 
don choiste is iad ag plé indéantacht an tionscnaimh.  Bronnadh conradh an choimre ar BDO, 
a sholáthraigh tuairisc dheiridh Nollaig 2014.  

A chinntiú go n-eagraítear is go bhforbraítear an Roinn agus a cuid áisinteachtaí ar bhonn 
éifeachtúil agus éifeachtach i  dtreo ár Ráiteas Misin agus ár Spriocanna Ardleibhéil a chur 
i gcrích. 

Soláthar Seirbhísí Tacaíochta  

Comhoibriú Thuaidh/Theas  

Faoi Chomhaontú Aoine an Chéasta aithnítear iompar agus turasóireacht mar réimsí den 
chomhoibrú Thuaidh/Theas.  I 2014, lean an Roinn den phlé gníomhach ar chomhoibriú 
rathúil sa dhá limistéar le húdaráis an Tuaiscirt faoin gComhairle Aire Thuaidh/Theas 
(NSMC). Ar na comhlachtaí a bunaíodh tar éis Chomhaontú Aoine an Chéasta tá 
Turasóireacht Éireann agus díríodh go príomha uirthi le linn comhráití an NSMC.  Bhí 
cruinniú Earnáil Turasóireachta 22 Eanáir 2014.  Ar na hábhair a pléadh bhí Plean Gnó 
Turasóireacht Éireann do 2014, margaíocht a tharla i 2013 agus Plean Corparáideach 2014-
2016 Turasóireacht Éireann.  
 
Bhí dha chruinniú Earnáil Iompair NSMC 16 Aibreán agus 5 Samhain 2014. Pléadh na bóithre 
A5 agus A8, sábháilteacht usáideoirí bóithre agus feithiclí, chomhaitheantas pointí pionóis, 
Rothaíocht is Slite Glasa trasteorann agus cúrsaí AE.  

Réasúnú Áisínteachtaí  

Tá athstruchtúr á chur ag an Roinn ar áisínteachtaí áirithe faoina scáth de réir tiomantais atá 
i gClár an Rialtais.   
  
Bhí reachtaíocht chun an NRA agus an RPA a nascadh os comhair Coiste na Dála i 2014.  
Bainfidh an eagraiocht nua leas as as an saineolas teicniúil agus an taithí atá sa NRA agus sa 
RPA.  Cheadaigh an Roinn agus an Roinn Caiteachais Phoiblí agus Athchóirithe moltaí don 
nascadh Nollaig 2014. Críochnófar an nascadh faoi lár na bliana 2015. 
 
Bhí dul chun cinn déanta i 2014 ar an mBille Spórt Éireann a nascfaidh An Chomhairle Spórt 
(ISC) agus An tÚdarás Forbartha Campas Náisiúnta Spóirt  2014.  Casadh ar reachtaíocht a 
ullmhú d’aon eagraíocht amháin in ionad an dá cheann. Cheadaigh an Rialtas an Bille a 
dhréachtadh 21 Eanáir 2014.  Foilsíodh an Bille 26 Lúnasa 2014 agus bhí deireadh leis an 
gcéim Coiste 26 Samhain 2014. Meastar go gríochnófar an nascadh faoi lár na bliana 2015.   

Áis AE An Eoraip a Nascadh  2014-2020 

I 2013, glacadh leis an Rialachán nua (CEF) AE An Eoraip a Nascadh. Foráltar maoiniú nó 
iasachtaí fabharacha do thionscnaimh sna hearnála Iompair, Cumhachta agus 
Teileachumarsáide chun bearnaí a líonadh i gcnámh droma na hEorpa ó thaobh cumhacht, 
iompar agus cursaí digiteach de.  Díritear leis ar gheilleagar glas na hEorpa trí mhodhanna 
glasa iompair, leathanbhanda ardluais agus úsáid cumhacht inathnuaite a éascú de réir 
straitéis 2020 na hEorpa.  
 
Dáileadh buiséad iomlán €14.9bn um Iompar do Bhallstáit mar Éire nach bhfuil comhtháite, 
don tréimhse 2014-2020.  Go príomha bronnfar an maoiniú CEF trí dheontas díreach 
(cómhaoiniú) nó trí ionstraim airgeadais.  Braithfidh an leibhéal cómhaoinithe idir 10% agus 
50%.  ar nádúr na dtionscnamh. 

 

 

Sprioc Ardleibhéil – Seirbhísí Tacaíochta  

Dáiltear maoiniú CEF faoi struchtúr ‘Glao’.  Féadfaidh Baillstáit, eagraíochtaí idirnáisiúnta, 
beartais pháirte, beartais phoiblí nó príobháideacha iarratas a sheoladh.  Eisíodh an chéad 
‘Glao’ Meán Fómhair 2014 agus tá suas le 7.9bn ar fáil do thionscnaimh a n-éiríonn leo. 
D’eagraigh an Roinn lá eolais faoin CEF mí na Nollag  2014 agus táthar ag plé le 
háisínteachtaí faoina scáth is le heagraíochtaí eile chun measúnú a dhéanamh ar 
thionscnaimh iompar a chuirfí ar aghaidh don chéad ghlao seo  CEF. 

Foireann 

Lean an Roinn den athchóiriú agus de Chomhaontú (Páirc an Chrócaigh) na Seirbhíse Poiblí, 
de Chomhaontú Buanseasmhacht (Bóthar Haddington) na Seirbhíse Poiblí is de bhearta 
ginearálta athchóirithe ina Plean um Athchóiriú Comhtháite a chur i gcrích.  Sroicheadh an 
méid sin laistigh de shrianta an státcairde ar earcú ach san am céanna trí chloí leis na  
spriocanna ata sa Chreat Rialú Fostaíochta (ECF. Lean an Roinn dá Plean Gnímh um Chreat 
Pleanáil Foirne le linn 2014.  Sa chreat úd tá anailis ar thosaíochtaí acmhainní agus 
riachtanais ghaolmhara scileanna, agus béim faoi leith ar sholáthr/éileamh is ar an mbearna 
eatarthu a aithint i dtreo tosaíochtaí gnó na Roinne a chur i gcrích.   
 
Lean an Roinn de bheith ag oibriú go héifeachtach in ainneoin acmhainní laghdaithe 
airgeadais agus foirne.  Laghdaíodh líon foireann na Roinne go  426 Comhbhrí Lánaimseartha 
(WTE) faoi dheireadh 2014 – chuir an méid sin leis na hÁisínteachtaí Stáit Neamhthráchtála 
(NCSAS) agus ba é 1448 an figiúr cuí, rud a chiallaigh gur sroicheadh an sprioc deireadh 
bliana ECF a bhí mar 1449.  Sroicheadh an laghdú foirne trí 22 ball foirne WTE a d’imigh ar 
scor/d’éirigh as chomh maith le daoine eile a d’imigh i rith na bliana agus trín gcóras 
athdháilte faoi Chomhaontú na Seirbhíse Poiblí.  Athdháileadh 10 ball foirne ón Roinn le linn 
2014 go réimsí eile seirbhíse poiblí. Sa tábla in Aguisín 5 léirítear an laghdú leanúnach ar  líon 
foireann na Roinne agus na NCSA i gcomparáid le spriocanna bliantúla ECF. 
 
Cúinsí eile foirne i rith 2014 ab ea feabhas leanúnach ar thinreamh agus laghdú breise 
tagaithe ar neamhláithreachtaí tinnis i 2014 seachas le trí bliana anuas.  Sa tábla in Aguisín 6 
léirítear staitisticí  na Roinne maidir le  Neamhláithreachtaí a Bhainistiú.  
 

Oiliúint agus Forbairt Fhoirne  

Oiliúint a tharla i 2014 
I 2014 dhírigh an tAonad Oiliúna ar fhorbairt is ar oiliúint a sholáthar de réir mar a bhí 
aitheanta ag an bhfoireann is ag a mbainisteoirí trín gCóras Bainistiú agus Forbairt 
Feidhmíochta.   
 
Táillí 3ú leibhéal íoctha 
Lean an Roinn de thacú i 2014 le baill fhoirne a dhéanann réimse éagsúil staidéar 3ú leibhéil 
má mheastar go mbaineann a leithéid de chursaí le gnó agus le leas na Roinne.   

Seirbhísí Teicneolaíocht an Eolais  

Tharla dul chun cinn maith maidir le córais nua TE a sholáthar d’earnáil Mhara na Roinne 
mar shampla SILAS, Córas Páirteach an Gharda Cósta um Logáil agus Anailís Eachtraí, Córas 
Eolais do Lucht Farraige agus Clar Árthach.  Leanadh den chlár feabhsúchán ar Mhara 
Sábháilte Éireann.   
 
Sholáthraigh an clár Obair Chliste mófheabhsúcháin ar an gCóras e-comhfhreagras Aire le 
bliain anuas agus bhí rath air mar a bhíothas ag súil leis.  D’éirigh go breá leis an gcóras e-

aighneachtaí chuig Bainisteoirí Sinsearacha.  Tharla mórfhorbairt ar uasghrádú don 
chomshaol reatha SharePoint, rud a chuirfidh go mór le cumas na Roinne agus a thacóidh le 
riachtanais amach anseo.    
 
Baineadh leas mór freisin san Aonad Caipitiúil Spóirt as an gcóras don Chlár Caipitiúil Spóirt 
ar líne (OSCAR). 

An tAonad Eacnamaíoch agus Meastóireacht Airgeadais  

I 2014 lean Aonad na Roinne um Eacnamaíocht agus Meastóireacht Airgeadais (EFEU) mar 
acmhainn anailíse agus taighde a thacaíonn le hAonaid is le hÁisinteachtaí na Roinne is le 
tiomantas an Rialtais don pholasaí bunaithe ar fhianaise.  Déantar taighde agus anailís, 
aithnítear bearnaí agus gnéithe mar a mbíonn gá le scrúdú, dáiltear torthaí taighde agus 
déantar moltaí de réir fianaise faighte agus scrúdaithe.     

Pleanáil Éigeandála 

Tá ionadaíocht ag an Roinn ar Mheitheal an Rialtais um Phleanáil Éigeandála agus ar an 
nGrúpa Náisiúnta Stiúrtha a mhaoirsíonn an Creat um Phleanáil Éigeandala.  Is í an Roinn go 
príomha a phléann le héigeandála iompair agus a thacaíonn le Ranna eile Stiúrtha má bhíonn 
tionchar ar thaisteal is ar iompar m.sh. fíordhrochaimsir.  Rinne a leithéid de dhrochaimsir 
(gaoth láidir, farraigí arda agus tuilte) Eanáir agus Feabhra 2014 an t-uafás damáiste do 
bhonneagar iompar agus cuireadh isteach go mór ar chúrsaí iompair.  Bhronn an Rialtas 
maoiniú breise ar son oibrithe deisiúcháin.    
 
Lean an Roinn den ról mar Chathaoir ar Fho-ghrúpa Iompair a d’oibrigh ar thrí cinn de 
cháipéisí treoracha um fhreagairt éigeandála d’eachtraí ar mhótarbhealaigh is ar 
dhébhealaigh, tá na codanna Straitéiseach agus Beartach déanta agus táthar ag dul chun 
cinn ar an dtríú chuid a bhaineann le hOibríochtaí.    

An Clár Riosca 

Bhí an Roinn páirteach i bhforbairt Measúnu Riosca an Rialtais i 2014 a d’aithin rioscaí ar fud 
na gcomhshaol eacnamaíoch, airgeadais, geo-pholaitiúil agus sóisialta.  Éilionn an AE ar na 
Baillstáit cur chuige agus cleachtais náisiúnta a fhorbairt maidir le bainistíocht riosca chun 
tubaistí nádúrtha agus daonna a mhaolú. Ghlac an Roinn páirt i bhforbairt Meitheal an 
Rialtais um Phleanáil Éigeandála is Clár Riosca Náisiúnta, a foilsíodh i 2013.  Leanann an 
Roinn i gcónaí de shaothrú le Meitheal an Rialtais maidir le measúnú agus le hathbhreithniú 
riosca.  Coimeádann an Roinn fós a clár féin riosca mar chuid dá próiseas inmheánach 
pleanála.  

Seirbhísí Custaiméara 

Lean an Roinn i 2014 dá polasaí an méid eolais agus is féidir a fhoilsiú ar an suíomh idirlín 
againn www.dttas.ie agus san áireamh bíonn iarratais neamh-phearsanta Saoráil Faisnéise 
(FOI), tosaíochtaí an Aire agus tuairiscí bliantúla ar dhul cinn maidir leo, tuairiscí íocaíochtaí 
soláthróirí, ballraíocht Bord Stáit agus eolas eile a gcuirfeadh an pobal suim ann.     

Saoráil Faisnéise (FOI) 

Bhí feidhm leis an Acht um Shaoráil Faisnéise 2014 ar 14 Deireadh Fómhair agus 
aisghairmeadh na hAchtanna FOI a bhí cheana féin ann (1997 agus 2003).  Ar na hathruithe 
faoin Acht nua cuireadh comhlachtaí breise faoi mar an Coimisiún um Shábháilteacht 
Iarnróid, Iarnród Éireann (seachas earraí agus oibríochtaí Europort Ros Láir) agus Bus Éireann 
maidir le seirbhísí faoin Scéim Bus Scoile a sholáthar don Roinn Oideachais agus Scileanna.   

http://www.dttas.ie/

Íoc Pras Cuntas 

D’aontaigh an Rialtas i rith na bliana 2011 go mba chóir soláthróirí don earnail phoibli a íoc 
laistigh de 15 lá ó dháta faighte an sonraisc.  I gcas na Roinne, i 2014 íocadh €1,802,372,021 
as an suim €1,807,581,462 laistigh de 15 lá ó dháta faighte an sonrasc bailí, sin 99.7%.  I 
2014 thuairisc na hÁisínteachtaí Stáit Neamhthráchtála faoi scáth na Roinne gur íocadh 
92.3% de na híocaíochtaí iomlán laistigh de 15 lá i.e. €631,974,831 as €684,659,684.  
Foilsítear na sonraí úd in aghaidh ráithe ar shuíomh idirlin na Roinne, féach Aguisín 2. 

Ombudsman agus Rochtain Eolais Chomhshaoil  

Chuir an tOmbudsman 11 gearán chuig an Roinn le linn 2014 dar tugadh 10 cinn chun críche 
faoi dheireadh na bliana agus ceann amháin fós ar siúl.  Fuarthas 6 iarratas um Shaoráil 
Faisnéise Comhshaoil i rith na bliana agus rinneadh próiseas orthusan.    

Staitisticí Garda Cósta na hÉireann – Patrún Cúig Bliana 

 

 

 

2010 2011 2012 2013 2014 

Eachtraí 1893 1817 1980 

 

2627 2631 

Daoine a sábháladh/a gcabhraíodh leo 3675 3536 2776 

 

5685 4256 

Eachtraí a bhain le Soithigh Áineasa 576 580 578 

 

498 676 

Eachtraí a bhain le Soithigh Thráchtála 45 77 67 

 

61 69 

Eachtraí a bhain le Soithigh Iascaigh 188 180 179 

 

215 189 

Tuairisc um Thruailliú/Tarrtháil 47 41 47 

 

46 44 

Tascanna Aonad Cósta IRCG 795 912 933 

 

1156 1272 

Tascanna Ingearán IRCG  470 553 532 

 

808 915 

Tascanna RNLI  740 728 723 

 

877 819 

Tascanna Bád Tarrthala Pobal Éireann 

 

122 124 170 145 211 

Cúnamh do Ghardaí 

 

51 50 60 61 59 

Glaonna Bréige 

 

140 118 76 91 94 

   

Aguisín 1  

                                                                Aguisín 2 

 

Liosta um Íoc Pras Cuntas 2014 

 
 
An Roinn um Íoc Pras Cuntas  
 
Íoc Pras Cuntas Comhlachtaí Neamhthráchtála  
 
 
 
 
 
 
 
 
 
 

 

 

 

 

 

 

 

 

 

  

 

 

http://www.dttas.ie/corporate/english/prompt-payment-returns-department
http://www.dttas.ie/corporate/english/prompt-payment-returns-non-commercial-bodies

Tá sonraí Airí agus Bainistíocht Shinsir na Roinne ar fáil anso thíos. 

 
An tAire Ó Donnchú  
 
An tAire Stáit Ó Rinn  
 
An tAire Stáit Ní Fhaoláin   
 
Bord Bainistíochta na Roinne  
 
 
Ba é an tAire Leo Varadkar a bhi ina Aire Iompair, Turasóireachta agus Spóirt go dtí 
mí Iúil 2014.  
 
Bhí an tAire Stáit Ó Ceallaigh freagrach as Iompar Poiblí agus Iompar Tuaithe san 
áireamh go dtí mí Iúil 2014.  Ansin ceapadh é ina Aire Comhshaoil, Pobal agus Rialtais 
Áitiúil Iúil 2014.  
 
Bhí Muiris Mullen, Rúnaí Cúnta, mar bhall den mBord Bainistíochta in 2014.  Bhí sé 
freagrach sa Roinn as an Earnáil Mhuirí.  D’imigh sé ar scor mí Eanáir 2015.   
  

 

 

Aguisín 3  

http://www.dttas.ie/about-us/2014/our-minister
http://www.dttas.ie/about-us/2013/minister-state-ring
http://www.dttas.ie/about-us/2015/minister-state-phelan
http://www.dttas.ie/about-us/2013/management-board

Reachtaíocht de chuid na Roinne a achtaíodh le linn na bliana 2014 

 
Tá liosta na Reachtaíochta idir Phríomha agus Tánaisteach a d’achtaigh an Roinn le 
linn 2014 ar fáil ag an nasc seo a leanas:   
 
Reachtaíocht Príomha agus Tánaisteach  
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 

 
 

 

Aguisín 4 

http://www.dttas.ie/legislation?field_sector_tid=All&keys=&items_per_page=10


49 
 

 

 
 
 

Statisticí HR 

 
Sa tábla anso thíos léirítear an laghdú leanúnach ar líon foirne na Roinne agus a 
háisínteachtaí stáit neamhthráchtála (teaghlaigh) i gcomparáid le spriocanna 
bliantúla an Chreat Rialaithe Fostaíochta (ECF).  San athrú Rialtais go luath sa bhliain 
2011 méadaíodh ar an líon iomlán foirne nuair a tháinig na feidhmeanna 
Turasóireachta agus Spóirt faoi scáth na Roinne. 

                                                                        Staitisticí 

Sa tábla anso thíos léirítear feabhas leanúnach ar thinreamh na foirne ar feadh 
tréimhse ceithre bliana idir 2011 agus 2014:  
 
 

Neamhláithreachtaí DTTAS de dheasca tinnis in aghaidh bliana 2011-2104 (san 
áireamh). 

Laethanta Tinnis 2011 2012 2013 2014 

Líon laethanta tinnis 5,564.14 4,268.44 4,081.39 3,875.04 

Líon laethanta tinnis le 
teastas 

5,117.51 3,905.08 3,830.26 3,627.45 

Líon laethanta tinnis gan 
teastas 

446.63 363.36 251.13 247.59 

     

Cásanna 2011 2012 2013 2014 

Líon iomlán cásanna 892.00 760.00 637.00 590.00 

Líon iomlán cásanna le 
teastas  

519.00 451.00 421.00 390.00 

Líon iomlán cásanna gan 
teastas 

373.00 309.00 216.00 200.00 

     

Costas 2011 2012 2013 2014 

Costas iomlán 
neamhláithreachtaí 

€953,817.63   €694,726.56   €693,081.65   €578,120.01  

Costas neamhláithreachtaí 
le teastas 

€880,871.80   €639,223.33   €650,980.78   €536,921.70  

Costas neamhláithreachtaí 
gan teastas 

€72,945.83   €55,503.23   €42,100.87   €41,198.31  

     

Líon Foirne 2011 2012 2013 2014 

*An líon foirne a bhí ar 
saoire tinnis laistigh den 
tréimhse 12 mí            351.00             300.00             261.00             237.00  

     

 
 
 
 
 
 
 
 
 
 

                                                              

 Aguisín 6                                                         


